
«Ҫӗр ҫаврӑнать»— Юрий Семенов сӑвӑҫӑн 
иккӗмӗш кӗнеки. Ҫамрӑксен мал ӗмӗтлӗ пурнӑҫӗ, 
Тӑван ҫёршыв чиккинче тӑракансен ӗҫӗ-хӗлёпе 
вӗренӗвӗ, ударлӑ стройкӑсенчи комсомолецсен 
хастарлӑхӗ ҫинчен юратса та хавхаланса ҫырать 
автор хӑйён ҫӗнӗ кӗнекинче. Кунтах хамӑр тав- 
ралӑхӑн ытарайми илемне сӑнлакан ӳкерчёксем 
те, асран кайми ачалӑх ҫинчен ҫырнӑ сӑвӑсем 
те сахал мар.





А С А М А Т  К Е П Е Р Е

Ҫумӑр килчӗ, ҫумӑр ҫурӗ, чарӑнчӗ, 
Атӑл урлӑ кӗмӗл пӗкӗ карӑнчӗ.
Ун пӗр вӗҫё Ҫӗнӗ Шупашкар ҫинче, 
Тепӗр вӗҫӗ марисен ҫыранёнче.
Cap хӗвел ҫӗре хӗрӳ шевле сапать, 
Асамат* кӗперӗ тӑрӑх хӗм чупать. 
Пӗрлештерчӗ пӗкӗ икӗ улӑха—
Ыталарӗ пӗкё икӗ халӑха.

1971

Т Е А Т Р Т А

Ай-хай, епле маттур выляҫҫӗ 
Чӑваш артисчёсем паян:
Ҫурхи вӑй картине сӑнлаҫҫӗ, 
Кӗвви-ҫемми каять ян-ян.„.

Хӑш самантра — асӑрхаймарӑм, 
Тӗтрелёх анчӗ куҫ ҫине. 
Сисмесӗрех эп кӗтём кайрӑм 
Хитре ачалӑх тӗнчине.

. .Атте-анне выртма хушаҫҫӗ, 
Ҫитет, тесе, яла касса.
Пире вырттарӑн^и? Чупаҫҫё 
Ман тантӑшсем вӑтакаса.

Уничере — ем-ешёл курӑк, 
Ҫӗмӗртлӗхсем — туй тумёпе. 
Ҫӗрулмипе ҫиен те турӑх 
Вёҫен каллех тусусемпе.

Пӗве ҫумне вӑййа тухаҫҫё 
Япшар хӗрсем те каччӑсем.
Вӗсем карталанса юрлаҫҫё,
У та -ута ҫаврӑннӑҫем.

Хӑш сасӑсем янраҫҫӗ хулӑн, 
Теприйӗсем— хивре, ҫинҫе. 
Пёрлешӗнсе юхаҫҫӗ хумлӑн 
Ҫавра Ҫавал кукӑрӗнче.

Унтан кӗҫех ташша яраҫҫё, 
Саккӑрлатса, ҫёр тёпретсе. 
Такмаксемпе те ҫунтараҫҫё,
Илеҫҫӗ меллён йӗплесе.

Аҫтан ҫитет мехелё-халё 
Сикме, шума та ҫаврӑнма?
Эй, ҫамрӑклӑх! Эс — чун сунталӗ, 
Яту сан — ӗмӗр асӑнма.

Юрӑпалах пулаймӑн юрлӑ, 
Тулаймӗ кӑмӑл ташӑпах.
Сӗнет те вӑйӑпуҫ правурӑн —
Тем самантра ярать шӑпа.

Вара — тараҫҫё, хӑвалаҫҫӗ,
Вара — тытаҫҫӗ пӗр-пёрне.
Вара калать вӑтанчӑк каччӑ 
Ачаш сӑмах та хӑй хӗрне.



...Эй, ялӑм! Вӑрҫӑ чух ^чралтӑн,
Пӗр пёчӗк клуб та ҫукчӗ сан,
Ҫапах чуна ҫырлахтараттӑн 
Каҫ-каҫ хуткупӑс янрасан

Эй, халӑхӑм! Вут витёр тухрӑн 
Ҫирӗпленсе те шӑранса.
Ҫап-ҫутӑ керменсем те турӑн,
Ак халь ларатпӑр савӑнса.

Сан ытамна пырса кӗретпӗр 
Кунта кашни килмессерен,
Ҫав кунсене аса илетпӗр...
...Шел, халӑх ал ҫупать иккен.

1972

А Н Т Е Н Н А С Е М

Хула пек «апӑр ялӑмра 
Вёсем килёренех лараҫҫӗ,
Пин сас-хураллӑ эфира 
Асамҫӑсем пек хыпалаҫҫӗ.

Елӗк-авал тур кӗтесси 
Сӑваплӑ вырӑнччӗ чӑвашшӑн. 
Тухатчё шӑп хресчен сасси 
Турӑш умне пырсан йӑвашшӑн

Вӑл тилмӗретчӗ чӗререн,
Телей пайти пурра шанатчӗ. 
Анчах Христосӗ кӗтесрен 
Таҫта пёр шухӑшсӑр пӑхатчё...

Х ӑв сассуна илтмен вӑя 
Епле эс, халӑхӑм, ӗненнӗ? 
Ҫитсен пули-пулми уяв 
Чиркӗвелле утма пикеннё.

Шуҫ ҫӗлӗклӗ ҫуртсем ҫинчен 
Антенна шӑччисем — вуншарӑн... 
Кӗнӗ чухне уй хапхинчен 
Паян ҫак шухӑша эп кайрӑм.

Наукӑпа тӑван ҫынна 
Турӑпала халь улталаймӑн, 
Ҫавраймӑн ҫӑтмахпа ӑна, 
Тамӑкпала та хӑратаймӑн.

Пӗлет: кунҫул пӑхать хӑйне,
Хӑй аллинче вылять чӗн чӗлпӗр, 
Ҫирӗп тытать юланутне —
Сукмак йӗрне вӑл ан ҫӗтертӗр.

Наукӑпа тӑван ҫынна 
Телейсёр хӑвараймӗ пурнӑҫ, 
Ентеш чухлать ӑна-кӑна —
Апла, шӑпи ун пулмӗ пӑрнӑҫ.

Кашни килте— кӑвак экран,
Каҫ пулттипе, ӗҫрен килсессӗн, 
Кино, спектакль эс куран,
Тёрлё хыпар-хӑнар итлетӗн.

Итлетӗн парти сӑмахне 
Ун ҫулёпе куллен утатӑн,
Хайхи леш ырлӑх-ҫӑтмахне,
Х ӑв аллупа хӑвах тӑватӑн.

...Шукӑль кермен тӑррисене 
Яштак антеннӑсем тӑрлаҫҫӗ,
Кив самана ҫӑви ҫине 
Лартнӑ хӗрес пек туйӑнаҫҫӗ.

,
1971

К Ё Р Х И  К А М А Л

Ирех тӑратӑп.
Кӑмӑл пахчари 
Ҫӑл шывӗ евӗр 
Уҫӑ та таса.
Ешӗл каю ҫинчи 
Ёне чари 
Ҫерем сётекёпе 
Пырать тулса.

Шурӑ упа 
Пӑрлак лупашкара 
Хӑй ыйхинчен 
Анасласа вӑраннӑн 
Кётӳ йӗрриллӗ 
Тарӑн ҫырмара 
Тӗтпе хускалкалать —
Хуллен, мӑранӑн.

Куҫа шартать 
Илемлӗ кӗркунне.
Вӑл чӗмсӗр мар:
Шавлать, юрлать, кӗрлет.
Хуркайӑксен 
Янравлӑ сассине 
Мотор кӗвви 

Хурҫӑпала витет.

Мӗскер ку?
Пӑрлӑ пӗлӗт пек хура, 
Хӗвелӗ те, тӳпи те 
Тап-тасах-ҫке?
Ку тӑвӑл мар, 

Каймашкӑн кӑнтӑра 
Курак кётӗвӗсем 
Пуҫтарӑнаҫҫӗ.

Улмуҫҫисем 
Лараҫҫӗ шӑкӑрин. 
Капансенче —
Июнь шӑршиллё утӑ. 
Эппин,
Таса та хӑтлӑ фермӑри 
Пин пуҫлӑ йыш 
Хӗл каҫӗ сывӑ, тутӑ.

Чӑрик! чёриклетет 
Кусатӑран,
Машин рессорёсем те 
Тӳрленеҫҫӗ 
Кӗр мӑнтӑрне 
Аҫтан йӑтса тӑран — 
Ана ҫӗршер 
Тоннӑсемпе виҫеҫҫӗ!

Вӑрӑмтуна — пилеш 
Уничере,
Хӑшӗ ҫырли, хӑшӗ ҫулҫи 
Пӗлеймӗн.
Вӗл-вӗл хӑмач пек 
Хёп-хӗрлӗекере 
Эс ҫӗнӗ ҫӗнтерӳ 
Ялавӗ тейён.



Ялйыш,
Сан иксӗлми хӗрӳлӗхне
Юнпа-чунпа
Куллен туйса тӑратӑп.
Сар хурӑнӑн 
Ҫавра тенкисене 
Ҫав ӗҫшӗн панӑ 
Орденӑн куратӑп.

1972

У П Р А В Д А Х  Ю Р Р И

Юлташ, тӑван хире упра:
Сипле, тӳрлет ун суранне.
Хумхаиӗ тулӑ сан умра,
Пуянлӑх парӗ ҫӗр-анне.

Юлташ, тӑван хире упра:
Ан вырттӑр пусӑ хӑйпашка.
Пулинччӗ таврара тӑпра 
Ҫӗн хӑпарту пек кӑпӑшка.

Юлташ, тӑван хире упра:
Вӑл — чыс, вӑл — иксёлми вӑй-хал.
Вӑл — пирӗн ытарми тупра,
Пире пилет ҫут ӑраскал.

* 1972

Ю Л Т А Ш Я Л А  К А И С А  К И Л С Е Н

Юлташ яла ҫитсе килни ҫинчен калать, 
Ана-кӑна аса илет хӑй, кулкалать.
Эп унӑн сӑмахне илти-^илтми тӑратӑп,
Ячӗшӗн ҫеҫ хӑш чух пуҫа сулатӑп,—
Эп хам ҫуралнӑ ял ҫинчен шутлатӑп-

Хыҫа вӗҫсе юлать улӑх-ҫаран,
Чупсах кӗрсе каяп укӑлчаран,
Эп ыталап лаштра йӑмрасене,
Хӗрсех итлеп хӗрсен юррисене.

Юлташ шкула ҫитсе курни ҫинчен калать, 
Калавӗпе мана тӗлёнтерме шутлать.
Эп унӑн сӑмахне илти-илтми тӑратӑп,
Ячӗшӗн ҫеҫ хӑш чух пуҫа сулатӑп,—
Эп хам вёреннӗ шкул ҫинчен шутлатӑп: 
Юратнӑ шкулӑм, эс ялан асра,
Ман шухӑ чунӑм халь те ҫав класра,
Ашшӑн пӑхса асамлӑ куҫёпе 
Ҫӳрет учитель парта хушшипе.
Юлташ мана хӑй амӑшӗ ҫинчен калать,— 
«Чӗри ун ылтӑн... Шел, халь ватӑлать»...
Ун сӑмахне илти-илтми тӑратӑп,
Ячӗшён ҫеҫ хӑш чух пуҫа сулатӑп,—
Аннеҫӗм, эпё сан ҫинчен шутлатӑп:
Ларатпӑр иксёмёр юнашарах,
Сывлӑхусем епле, пӗлтер часрах?
Ҫӑва тухмалӑх вутӑ пур-и сан?
Анне!
Ҫитетёп сан пата ыран!

1971 

Т А В А Н  Ш К У  Л А

Сентябрӗн
Галстук тёслӗ ирӗсем 
Мана ҫуллен 
Ачалӑха чӗнеҫҫӗ:
«Шкул алӑкё яр-уҫӑ,
Кил, иртсем,
Ахалӗн
Кӗҫ урок пуҫланё»,— теҫҫӗ.

Шӑнкрав
Йыхравӗпе хавхаланса 
Эп партӑсем 
Хушшипеле иртетӗп. 
Учителе итлетӗи 
Пӑлханса,
Ун ӑслӑ сӑмахне 
Аша илетёп.
Вӗрентекен!
Епле манам сана?

Эс —  тӗнчене
Ҫӗн кантӑк касаканё.
Ҫав кантӑкран 
Йӑлтах курнать мана: 
Ҫӗршыв тӳпийӗ, 
Тарӑнӑшӗ,
Анё.

Хутла
Нумай пӗлен ҫынсем тесе
Атте-аннемпеле
Мухтанаймастӑп.
Ал пуснӑ чух 
Чӗтревлӗн чӗртерсе 
Хён курнине ҫеҫ 
Асӑмран ямастӑп.

Шур ҫӳҫлё 
Ватӑсем тёлӗнмелле 
Эп ҫиччӗрех
Шыв юххи пек вулаттӑм. 
Сёт! шӑлӗ ӳкнӗ 
Тусӑмсемпеле 
Амӑртмалла
Пайлаттӑм та хутлаттӑм. 

Хастар тантӑшсем,
Эсир паян 
Хӗрӳ ӗҫре 
Чыспа хисеп илетёр.
Шахтер, кӗтӳҫ,
Салтак, нефть уҫлакан 
Ячёсемпе
Ҫён пурнӑҫа кӗретӗр.

Пӗлеп, туссем,
Эсир те ман пекех 
Тӑван шкула 
Тытатӑр асӑрта.
Умра куратӑр 
Ҫав учителех 
Ҫёнтернӗҫем 
Тинёс хумне, сӑрта

1972

Ҫ А В А Л

Хумханать хуллен хӑвалӑх 
Хуллипе йӑлтӑртатса,
Ю х эс, юх, ӗҫчен Ҫавалӑм, 
Вӗлтӗр-вӗлтӗр ҫаврӑнса.

Эс ҫунан часрах тухасшӑн 
Шупашкарӑн тинӗсне,
Эс хӑюллӑн ҫулӑхасшӑн 
ГЭС турбинисем ҫумне.

Аслӑ Атӑлпа каясшӑн 
Пӗр хӑват пулса пӗрле, 
Хусана эс ҫул тытасшӑн, 
Хусантан — Чӗмпёрелле...

Малтанах эс пӗчӗк пекчӗ, 
Халь куратӑп хӑватна:
Раҫҫей ҫӗрӗн тӗп проспекчӗ 
Чунтанах кӗтет сана.

Шарласа иртейнӗҫемӗн 
Каҫпие кала салам.
Ентешӳ, чӑваш этемӗ,
Эп сана пуҫа таям.

1971

Ҫ Ё Р У Л М И

Хура тӑпран 
Кёрхи кӑпкалӑхне 
Юман карлав 
Хуллен пӑтратнӑҫем 
Туха-туха
Выртаҫҫӗ куҫ умне 
Шап-шур 
Сысна ҫури 
Кӗгӗвӗсем.

Эй, ҫӗрулми!
(Вӑрҫа асӑннӑран 
Каҫар мана,
Хисеплӗ вулакан.)
Ҫак ҫимёҫ
Ытлӑх-ҫитлёхне курсан 
Вӑл ҫитменни 
Аса килет ялан.

...Ҫуркуннепе 
Пуш-пушӑ тӗпсакай.

Тулли пулмашкӑн 
Майӗ-сайӗ ҫук:
Ялта кашни ҫын 
Ҫӑкӑр та какай 
Тӳр кӑмӑлпа 
Фронта ӑсатнӑ чух.

Каяттӑмӑр эпир те 
Кунтӑкпа 
Хирте хӗл каҫнӑ 
Улмана пухма.
Вӑл ҫиеле тухатчӗ 
Ҫумӑрпа,
Кӑтра кӑмпа 
Пекрехчӗ вӑл пӑхма.

Ҫиеттӗмӗр 
Крахмал икерчине 
Ҫу кучченеҫӗ 
Вырӑнне хурса...
Туятӑп халь те 
Унӑн йӳҫҫине.
Чӗлхе тымарӗ 
Айёнчех усрап.

1971

Х Ё Л Ё Х  А Л А

•лЭе алла хӗлӗх ала 
Хӗстерсе тытан,
Самантрах улӑхалла 
Вӗҫтерсе анан.

Тавӑрса йӗм пӗҫҫине 
Чӗркуҫҫи таран

Шетмӗн чӗлтӗрти шывне 
Хумхатса пыран.

Тивё, тен, килте патак, 
Уншӑн та хӑран.
Пуҫӑнта — ҫут йӑмпӑлтак, 
Ҫатӑлти ҫӑрттан.

Ҫыранри тӗме тапан 
Урупа, унтан 
Хӑвӑрт-хӑвӑрт кӑларан 
Аллуна шывран.

Ак телей те: алара 
Пӗчӗк тусуеем.
Йӑлтӑрти шуҫ банкӑра 
Пулӗҫ кӗҫ вӗсем.

...Дтӑлта курмассерен 
Пулӑҫӑсене 
Асилетӗп эп аннен 
Хӗлӗх алине.

1971

Р Е З И Н  А Т А

Кимё юхрӗ аната,
Петӗр те ун хыҫҫӑн утрӗ. 
Шыв витмест резин атта — 
Кунчаран кӗрсессӗн кӗрӗ.

Ҫав вӑййа сӑнанӑҫем 
Чунӑмпа эп ҫамрӑклантӑм.

Турӑм пӗчёк карапсем, 
Вӗсене инҫе ӑсатрӑм.

Резин атӑ тенӗрен,
Ҫӑпата ҫинчен асилтём. 
Пир тӑлла сырса куллен 
Эп унпа шкула ҫӳреттӗм.

Ҫурлӑ-кӗрлӗ кунсенче 
Ура витӗр шыв юхатчё, 
Тӗлкёшен пӳрнесенче 
Ун вӗрилӗхӗ тӑратчӗ.

Халӗ ҫав вӗрилёхе 
Чунӑм тӗпӗнче туятӑп, 
Ҫӑпата ёмёрлӗхех 
Ҫухалнишӗн савӑнатӑп

Ҫил йынӑшать: «Кӗртсем, кӗртсем, 
Хӑть кантӑкран, хӑть мӑрьерен». 

Вӑл кунӗпех хывать кёртсем 
Хӑйне никам та кӗртменрен.

Ҫитесшӗн пӳрт ҫунаттине. 
Ҫёрле канма ёмӗтленет 
Выртса юр кӗрчӗн хӳттине.

1970

* * *

Шур мамӑка хёвет, хӗвет.

1971

Ҫуталса килет шуҫӑм, 
Хёмленсе, йӑлкӑшса.
У рама тух халь, тусӑм, 
Ҫитет ҫыйӑрса!

Ҫуркуннен пӗрмӗш кунӗ, 
Кам ӑмсанмӗ, сӑнна? 
Тарӑхать пуль хӗл чунӗ 
Курнӑҫемӗн сана.

Шӑрантар, хӗвел, вирлён, 
Ирттёр тек ютшӑну. 
Чёрчуна ӑшӑ кирлё, 
Пурнӑҫа — улшӑну.

Юр каяймӗ апрельсӗр,
Халь кайма иртерех.
Ирӗлет cap шевлесӗр 
Тунсӑхланӑ чӗре.

1970

* * *

Ҫурхи хёвел
Ҫу пек шӑраннӑҫем
Юр кёрчёсен
Ай-хай вилес килмест:
Шӑрчӗсене тӑратнӑ, ав, вёсем
Хир сыснисем пек
Сивӗ те ҫиллес.

1971

А П Р Е Л Ь  П У Ҫ Л А М А Ш Ё

Сӑрӑхтарать апрель хёвелӗ 
Пурҫӑн ҫӳҫе пек шевлине.
Тек ӗнтӗ хӗл алли кёокелӗ,
Вӑл тарӗ ҫурҫӗр еннелле.

Курсам, кӑштах хускалчӗ Атӑл, 
Вӑранчӗ, тейӗн, ыйхинчен.
Кӗҫех хум вылӗ ҫӑтӑл-ҫатӑл 
Ырмшканми шыв юххинче.

Кёҫех хум вылё, ташлӗ, чупё, 
Туллашӗ. Халлӗхе вара 
Мӑнтӑр тюлень кӗтӗвӗсем пек 
Выртаҫҫё кимӗсем умра.

1971

* *. *

Сӑрта хёвел шевли ҫуллать, 
Ҫавра ҫамки шакла юлать. 
Шыв ҫул уҫать анаталла, 
Атӑл енне вӑл ӑнтӑлать.

Вӑл тӑрмалать ун айккине, 
Ун кӑкӑрне ласкать вӑл тек, 
Пӗчӗк ача хӑй амӑшне 
Тӗш ыйхӑран вӑратнӑ пек_

Атӑл, ёҫре ёшеннӗскер, 
Хулӑн пӑрпа витённӗскер,

Хуллен-?суллен йӑшаланать, 
Кӑштах тапраннӑн туйӑнать.

1971

* * *

Чӑлтӑр шурӑ ҫӑлтӑр пек вёҫеҫҫӗ 
Мамӑк евёр ҫӑмӑл пӗрчёсем. 
Лӑпкӑн-лӑпкӑн ҫӗр ҫине ӳкеҫҫӗ 
Хӗл мучи сирпӗтекен хёмсем.

Тен, санран куласшӑн куҫкӗретӗн 
Пит ҫине лараҫҫӗ лёпёшсем.
Тёксӗм тӳпене эс тинкеретӗн 
Сив туталлӑ йыш сырӑннӑҫем.

Туйӑнать тӳпе хӗрсех ал сулнӑн, 
Чечекне вӑл сапнӑҫем сапать...
Те кив ҫул сывпуллашать салхуллӑн, 
Те ҫӗн ҫул хавас/vaH саламлать.

1970

*Н *, *

Cap хӗвел ҫавра питне сӑрларё, 
Каҫа хирӗҫ хӑнана васкарӗ.

Ҫутӑ шевлепе киленнӗ хурӑн 
Хёвеле темччен сӑнарӗ хурлӑн.

20



Вӑл ана тытса чарма пикенчӗ: 
Ҫамрӑк пёвӗпе тапса тӗренчӗ.

Кӑлӑхах-мӗн! Хӗрлӗ кӑлтӑрмач 
Нимӗнле вӑя та парӑнмасть

1972 

Ҫ У Л Ҫ А

Пӗр ирхине сап-сарӑ ҫулҫӑ 
Ман кантӑкран кӗресшӗн пулчё.

Ҫил алхасса ҫӳренёрен-тӗр,
Вӗҫсе хӑпарчё вёлтӗр-вӗлтёр.

Малтан вӑл тёк пекех ҫӗкленчё,
Сив сывлӑш хумӗнче чӳхенчӗ.

Ытла ҫӳлте, тен, кӑшт шикленчӗ— 
Аялалла анма пикенчӗ.

Унтан пур-ҫук вӑйёпеле 
Васкарӗ кантӑк еннелле.

...Ман ҫёнӗ тетраде, тен, ҫулҫӑ 
Сӑвӑ пулса кёресшӗн пулчӗ?

1971

Ҫ И Л  Ҫ И Н Ч Е

Туй ачи пекех маттуррӑн 
Ҫёкленсессӗн ҫавраҫил,
Алӑ ҫупрӗ шурӑ хурӑн:
— Йӑмра тусӑм, ташша кил!

Хумлӑ-хумлӑ ҫутӑ тёкёр 
Пӗрӗнет те сарӑлать.
Кӗмел саслӑ купӑс евёр 
Ҫавал шывӗ туйӑнать.

1971

Ҫ И Ҫ Ё М

Хӗвеланӑҫ тӑвӑлланчӗ, 
Хӗвеланӑҫ кӑвакарчё,
Чӑрсӑр хумлӑ ҫил-хыпарҫӑ 
Хурӑн тӑррине тустарчӗ.

Тӗтӗм-сӗрӗм йӑсӑрланчӗ, 
Кӳршӗ ял ҫине утланчӗ. 
Аслати — тӳпе хӑвачӗ — 
Аллине пусса хӑварчӗ.

1971

П И Л Е  Ш

Йӳҫё тесе ан ӳпкелеш — 
Чипер ҫырлах иккен пилеш.

22



Астивнӗҫемӗн, асӑрха:
Вӑл катӑркас пек тӑпӑркка.

Пиҫет шевлен cap хёмӗнче, 
Пиҫет ҫӗн юр сулхӑнӗнче.

Йӳҫӗ тесе ан ӳпкелеш:
Хӗл сӗткенне пухать пилеш.

1971'

* * *

Икӗ яштак тирек,
Мӑшӑр тирек,
Кантӑкӑмран пӗрле пӑхатӑр. 
Ҫӳллёшӗрсем пёр пек,
Пӗвер пёр пек,
Мӗншӗн ик еннелле авнатӑр?

Элле,
Тӳпенелле ҫёкленнӗҫем,
Эсир хӗвел шевли тытасшӑн?
Е  лӑпкӑ ҫил ачашшӑн вӗрнӗҫем, 
Аллӑрсене сарсах ташласшӑн?

1972

А Т  А Л  Ч Ё Л Х И

Хумсем ҫапаҫҫӗ ҫырана 
Чӑл-пар! Чӑл-пар!

23



Сасси кӗрет ман хӑлхана:
Ҫул пар, ҫул пар!

Эй, Атӑл! Пур-ҫке сан ҫулу, 
Чуптар, чуптар.
Пур сан киммӳ, пур сан суллу,— 
Юхтар, юхтар!

Куратӑп иксӗлми вӑйна:
Чӑл-пар! Чӑл-пар!
Тин ӑнланатӑп эп сана:
Еҫ пар, ӗҫ пар!

1971

А Н Н Е  Н Е

Лӑс тымарлӑ ҫамрӑк палана 
Кӑларатпӑр ҫӗрӗ^мӗнӗпе.
Эс карта ҫуккишён кулянан,
— Тытӑпӑр-ха, пулё,— тетёп эп.

Лартрӑмӑр, шӑвартӑмӑр ӑна.
Авӑс, хурӑн куҫрӗҫ вӑрмантан. 
Чиепе хура хурлӑхана 
Парса янӑччӗ мана шкултан.

Йӑрӑс тирексен хӳтлӗхӗнче 
Ҫеҫкене ларать пуль халь палан. 
Ешӗл йывӑҫсен вӑй картинче 
Ҫӳрӗттём, аннеҫӗм, санпалан.

1971

П О Ч Т А Л Ь О Н

Ҫурхи хӗвел пек сарӑ та хӗрӳллӗ 
Е  ҫӗр пекех ҫавра саламсене 
Сулмаклӑн ҫавӑрса хурать те Юля 
Виҫмешкӗн тытӑнать урамсене.

Ана кётет ватти те, ҫамрӑкки те, 
Телей пӗрни кашниншёнех тулли. 
Cap хӗр патне савни сӑмахӗ ҫитӗ, 
Качча хумхатӗ почтальон кулли.

Чӗреҫӗм мӗншӗн талпӑнса сикет-ши 
Пике куллен ҫурт умён иртнёҫем, 
Камран вӑл ӑшӑ саламсем илет-ши, 
Хӑй кам патне ярать-ши саламсем?

1971

Х У С А Н  — Ш У П А Ш К А Р

— Туссене салам кала,
Яр ҫитсен хыпар-хӑнар...—
Атӑл тӑрӑх тӑвалла 
Асатать мана тутар.

Мӗн тӑван, кёр кунё мар-и: 
Пёрёхме пикенчӗ кӗҫ.
Пурпӗрех ҫула васкарӗ 
Хум касан шывҫи-чӗкеҫ.

Ешӗл кӑтрине сӑрлаҫҫӗ 
Куславкка ӑвӑсӗсем,

Йӑрӑм-йӑрӑмӑн курнаҫҫӗ 
Хурӑнсен ҫут вуллисем.

«Метеор» вӗҫет ҫил витӗр, 
Кӗленче ҫамки ҫине 
Пӑрҫа пек шултра тар евӗр 
Ҫумӑр шывӗ сирпӗнет.

Ҫамрӑксен хули япшаррӑн 
Тӗтӗрет шур тётёмне. 
Тинкеретпӗр Шупашкарӑн 
Вёри юнлӑ шӑллӗне.

Йӑлӑм, ҫурутрав, хӑвалӑх, 
Симӗс чӗрӗп пек хырсем... 
Таврара — кёрхи кӑваклӑх, 
Таврара — тӑван хирсем.

...Атӑл чӑнкӑ ҫырана 
Ывӑтать хумне вӑш-ваш.
Акӑ пристань те.
Мана
Ытама илет чӑваш.

1970

Ҫ У Р Т  Т А В А К А Н  Ю Р Р И

Ҫӳллӗ ҫурт тӑватӑп эпӗ,
Халиччен пулманнине,
Илӗртен илем кӗртетӗп 
Шупашкарӑмӑр сӑнне.

Амӑрткайӑк пек пӑхатӑп 
Ҫирӗм иккӗмӗш хутран. 
Хӗвеле те, уйӑха та 
Эп куратӑп ҫывӑхран.

Юнашар юхать ҫут Атӑл, 
Чуптарать хуллен хумне. 
Юррӑмпа эп ӑсататӑп 
Ҫӗн керменӗн саламне.

Хӗмленсе тухать вӑй-халӑм 
Хавхаланнӑ чӗремрен. 
Ывӑнми вылять ик аллӑм 
Пархатарлӑ ӗҫӗмре.

Ҫӳлерех кармаш та туртӑн, 
Кур эс Кремль ҫӑлтӑрне. 
Ӑшӑ ҫуртӑм, капӑр ҫуртӑм, 
Ырӑ ҫыншӑн пул парне.

1972

* * *

Корпуссем, корпуссем, 
Пӗлёте кармашатӑр, 
Пӑхаттир пек сӑнатӑр 
Ҫёнелен таврана. 
Хурҫӑланӑ саспа 
Тӗнчепе калаҫатӑр, 
Емӗре юлас юррӑн 
Илтӗнет вӑл мана.

Тусӑмсем, тантӑшсем, 
Стройкӑри харсӑр халӑх, 
Аттесем рейхстага 
Илнӗ чух ҫырнӑ пек, 
Хытайман штукатурка ҫине 
Асӑнмалӑх 
Ал пусса хӑварар-и 
Мастерок вӗҫӗпе?

1972

Т А Р К А Н

Кайрӗ-и?
Кайтӑр, кайтӑр,
Телейне пёччен вӗҫҫён шыратӑр... 
Анчах
Темиҫе ҫултан
Пире ӑнсӑртран тӗл пулсан,
Куҫне вӑрӑ пек вӑл пытарё, 
Часрах пӑрӑнса утё,
Тарӗ.

Ҫук, шел мар. Кайтӑр, кайтӑр, 
Хулара ӑшӑ вырӑн шыратӑр. 
Вутпуҫҫи чёрепе комсомол билетне 
Усраймӑн, тӑванӑм, пӗрле ниепле. 
«Таркӑнра иртнё ёмӗр...»
Калама та хӑрушӑ. 
...Шӑппӑн-шӑппӑн ёҫлерёмӗр 
Пурте пёр хушӑ

1971

* * *

Апреле
ӑмсанать раштав каҫё:
Укӑлча умёнчи хӑвасем 
Кӑпӑш кӑчкӑ кӑларнӑн курнаҫҫӗ 
Таврана шурӑ пае тытнӑҫем.

Августа
ӑмсанать кӑрлач каҫё:
Мӑнтӑр кёр — унӑн тӗлёкӗнче. 
Пучахсем сёрёшсе хумханаҫҫӗ 
Пӑрланан кантӑк куҫӗсенче.

1972

* *, *

Икё чӑваш хули хушшинче, 
Шупашкарпа Канаш ҫулӗ ҫинче 
Татти-сыпписёрех машин чупать, 
Ҫилҫунат пек кашни пӗр ыткӑнать.

Яка шоссе «ёр! кӗрлесе тӑрать, 
Хитре ёнернё хӗлӗх пек янрать. 
Пин-пин мотор калать хӑй кӗввине, 
Юрлать телейлӗ пурнӑҫ юррине.

1971

* * *

Тӑван кӗтес вӑрттӑнлӑхне 
Эп пӗр ирпе сӑнарӑм,

Кӗрхи ҫанталӑк юмахне 
Вара ҫапла ӑнлантӑм:

Хёвел чӑпӑл тӑвать ире,
Калать:

—  Маттур пул, ывлӑм! 
Шыв пӑсланать — вӑл шур тӗтре, 
Шыв сирпӗнет — вӑл сывлӑм.

1971

Ҫ У М Л Р  Х Ы Ҫ Ҫ А Н

Урамсенче ёнетчӗ курӑк, 
Типетчӗ ҫырмара пӗве.
— Чӑнах, ҫилленчӗ пулё турӑ, 
Йӑлтах пӑрахрёҫ чиркӗве,— 
Тесе мучи мӑкӑртататчӗ 
Ҫамки ҫинчен шӑлса тарне, 
Тӳпе сасартӑк карчӗ ячӗ 
Тачка та йывӑр каррине. 
Ҫӳлти сунтал, янранӑҫемӗн, 
Йӑл-ял вылятрӗ хӗлхемне, 
Ташша кӑларчӗ хӳхӗм ҫемӗ 
Чӗркёмӗл пек тумламсене. 
Шерпет сыпать, ав, тулӑ хирё, 
Ачашшӑн чӳхенет пахча 
Озонлӑ сывлӑш уҫӑ, нӳрӗ — 
Пӳрте кӗрес килмест пачах. 
Хӗвелён иксёлми хӑвачӗ 
Ҫиҫет сёвек кӗперёнче,
Асамлӑ йывӑҫӑн турачӗ 
Вӑй илчӗ тейӗн уйсенчен.

1969

3. Ҫср ҫаврӑнать.



T A B  А Н C A M  A X

Ялта чухне куллен хире тухаттӑм, 
Еҫлеттӗм савӑк юрӑ ҫеммипе.
Каҫ-каҫ вара ҫӗр ҫӗмӗрсе ташлаттӑм 
Вӑййа иленнӗ тантӑшӑмсемпе.

Ҫуралнӑ килӗм, инҫете эс юлтӑн,
Эс — хурҫӑ пуйӑс шавӗ хыҫёнче.
Халь сан сӑну —  ялтан килен шур хутӑн 
Чуна вӑй^хал кӳрен йӗркисенче.

Салам, ҫут ҫӑлтӑрлӑ, хастарлӑ халӑх!
Эс манӑҫа хӑвартӑн тунсӑха:
Салтакӑн ӗҫӗ — пиҫӗ хул ырмалӑх, 
Салтак кулли — ӑш выртмалла паха.

Анчах та ман 'ентешсене тупасчӗ, 
Атте-анне чӗлхипеле, хӗрсе,
Ҫӑвар туллин, техемлӗн калаҫасчӗ 
Пуплев кӗввийён юхӑмне кӗрсе.

Вырӑс чӗлхи, паллах, вун хут ятуллӑ,
Тӑван сӑмах — чӗрешён ҫывӑхрах.
Эп унсӑр —  тип кӳлленчӗкри чӗр пулӑ, 
Эп унсӑр хама хам туяп чӑлдх.

Пӗрре чӑваш юрри — ман хӗнём-тертӗм — 
Янрарӗ кайрӗ каннӑ вӑхӑтра.

Аслисене пёлтертём те — вӗҫтертӗм 
Ҫитсе те тӑтӑм темӗн самантра.

Уҫланкӑра ай-хай шӑрантараҫҫӗ,
«Ан, авӑн, шӗшкӗ» тыткӑнлать чуна.
Унтан хӑйсемпеле паллаштараҫҫӗ 
Йӗркииеле ҫӗнӗ туссем мана.

Хастарлӑх паллисем ҫиҫсе тӑраҫҫӗ 
Патвар та анлӑ кӑкӑрсем ҫинче.
Пӗлетӗп: чӑвашсем ята ямаҫҫӗ 
Кунта, ҫӗр тӗрлӗ халӑх хушшинче.

Вёсен кашни ыр сӑмахне ҫӑтатӑп,
Ман, ҫамрӑккин, вӗренмелли нумай.
Эп хамшӑн ҫывӑх сӑнсене куратӑп 
Чӗлхем .сулмаклӑхне шайланӑ май.

Ун чух епле хӑпартланса калаҫрӑм 
Ҫӗршыв ҫинчен, салтак шӑпи ҫинчен, 
Кайӑк пулса пин-пин хир урлӑ каҫрӑм, 
Ҫӳрерём Турикас урамӗнче.

Тӑван сӑмахӑм!
Ҫепӗҫ эс, мӑнаҫлӑ,
Инҫе ҫӗрте — виҫ хут илемлӗрех.
Эс илтӗнсен, ҫав лупасайлӑ, лаҫлӑ 
Йӑмраллӑ ял ялан манпа пёрле.

Шур Шупашкар та умӑмрах,
Мускав та,

Умрах —  ҫут Атӑл хумӗсен ҫилхи.
Эп сан чысна хӗҫпӑшалпа сыхлатӑп,
Ман ёмёт, шанчӑк, юрату чӗлхи.

1972

С А Л Т А К  Ч Ё Р И

Ана куҫпа пӑхса виҫеймӗн,
Вӑлтса тӗпчеймӗн сӑмахпа,

Вӑл хӑй ҫӗршыв! Хитре хӗлхемӗн 
Ҫунать вӑл паттӑр тунсӑхпа.

Салтак чӗри — тӗнче пек аслӑ, 
Пин-пин илем ҫав тӗнчере:
Тӑван ялти каҫхи хаваслӑх,
Ирпе шуса килен тӗтре...

Хӗвел ӑшшиллӗ ҫумӑр шавӗ, 
Уй-хир юххи, ӑрша чуппи, 
Катрамлӑ пӗлӗтсен чаршавё, 
Чӗвӗлтетен чӗкеҫ чёппи.

Тантӑшусем вӑййа тухаҫҫӗ 
Уйӑх пӗкки ҫуталнӑҫем, 
Хурлӑхан пек куҫсем сапаҫҫӗ 
Сан ҫинелле хӗрӳ хӗлхем...

Атте-аннен хистев-халалӗ — 
Кӑвар чӗрен шӑп варринче. 
Ҫӗршыв чӗнсесеён, вӑл хускалӗ 
Салтакӑн анлӑ кӑкринче,

Вӑл ҫичӗ ютшӑн вилӗм пулӗ, 
Вут-хӗм тӑкса пыран ҫӗмрен.
Е  сыхлӑх кучченеҫӗ — пуля:
Ан тив, ан уртӑр ӳлӗмрен!

Енчен, пӗччен ӳксе юлсассӑн 
Пӗр-пӗр тан мар ҫапӑҫура, 
Тӑшман, мана курса ан хапсӑн,— 
Тӑваймӑн пурпӗрех чура!

Асту: чеен йӑпӑлтатсан та,
Сӗнсен те йӗрӗнчӗк мулна,
Витӗр вӗри тӑхлан тухсан та 
Чӗрем ҫунать ҫёршывшӑнах.

1971

А М А Ш Ё  Ы В Ӑ Л Ё Н  
П А Л А К Ё П Е  К А Л А Ҫ Н И

Ҫук, нихҫан, ёмёрте те 
Ёненмӗп эп, ывӑлӑм,
Эсӗ ҫичӗ ютра 
Ик куҫна хупнине.
Ҫыруне комиссар 
Йӑнӑшпа кӑна ҫырнӑ вӑл,
Эп пӗлеп вӑрҫӑра 
Ун пекки пулнине.

■'
Вӑтӑр ҫул...
Вӑтӑр ҫул
Ҫӗршыва хураллатӑн,
Анланатӑп эп, ывӑлӑм,
Санӑн чунна.
Пӗчёкрен, ачаран 
Салтака юрататтӑн,
Салтакахчӗ аҫу та,
Хывнӑ эс аҫуна.

Шӑп вунсаккӑр пуссан 
Эс вӑрҫа тухса кайрӑн,
Пуйӑсна ӑсатма та 
Пыраймарӑм, каҫар.

Кӗтрём ир, кӗтрем каҫ... 
Ах, мӗнле-ши чӑтайрӑм? 
Кайпӑр, ывлӑм, киле, 
Килсёр пурнӑҫ начар.

Ҫук тесе ан вӑтан:
Халь колхоз ураланчӗ. 
Кивӗ"пӳрт те ҫӗнелчӗ, 

Пурӑнатпӑр аван. 
Юрӗ-варӗ те пур, 
Тӑхӑнма та тупатпӑр, 
Тултӑр кил ӑшчикки, 
Кӑштах кан та авлан.

Кинлӗх пур ман пӑхни, 
Сан пекех яштак пӳллӗ, 
Улӑхри чечек пек 
Икӗ куҫӗ кӑвак.
Ёҫӗнче те ӗҫчен,
Ҫын ҫинче-— килёшӳллё, 
Вӑйӑра тӗл пулсан 
Ак юратӑн хӑвах.

Йӗтӗн пир тӑрӑхне 
Упраса эп усратӑп, 
Сарса хурӑп тесе 
Кӗҫӗн ҫын кёнӗ чух. 
Хӑняне ыр пулма 
Сӑрине те юхтарӑп, 
Сӗтеле сан кӗртме 
Ытлӑ-ҫитлӗ сӗт-ҫу...

Ма чӗнместӗн, ачам, 
Ырлӑха ырламастӑн,
Е  хурал тӑнӑ чух 
Юрамасть-и чӗнме?

Йӗркине тытмаллах.
Эс ӑна ӑнланатӑн.
Сир, эппин, шухӑшпа 
Ҫӗрлехи кичеме.

Анчах пӗл: ӗмӗрте те 
Ёненмӗп эп, ызӑлӑм,
Эсё ҫичӗ ютра 
Ик куҫна хупнине.
Ҫыруне комиссар 
йӑнӑшпа кӑна ҫырнӑ вӑл,
Эп пӗлеп
Вӑрҫӑра ун пекки пулнине.

1972

И Ю Н Ё Н  2 2 М Ё Ш Ё

Ҫунатлӑн
Ҫӗкленет ҫап-ҫутӑ шуҫӑм, 
Пӑхсан,
Чуна чӗп-чӗр вӑй-хал пиллет. 
Епле тасалӑх!
Чикӗре тӑруҫӑн 
Тухӑҫ тӗсне кӑна 
Сӑнас килет.

Сас-чӗвӗ ҫук.
Эс хӑв та шӑп ҫӳретӗн 
Саламласа
Ҫӗн кун пуҫламӑшне.
Тем пулнӑ пек 
Сасартӑк кӑрт! сикетӗн 
Аса илетён 
Хёвеланӑҫне.

'Вӑр-вар ҫеҫ 
Ҫаврӑнса тепӗр енне 
Тӑнлатӑн эс 
Ирхи чӗмсӗрлӗхе:
Хӗрӗх пӗрремӗш ҫулӑн 
Пӗр ирне
Асра тытать кашни 
Емӗрлӗхе.

Чӑмӑртанаҫҫё 
Санӑн аллусем,
Йӑлтӑртатать штык 
Сывлӑм ҫутипе.
Утту ҫирёпленет 
Васканӑҫем 
Т  атти-сыпписӗр 
Пост маршручӗпе.

Вара,
Манса ҫурхи ҫанталӑка,
Чикке сыхлан 
Тэтах та тимлӗрех.
Итлетӗн чӗрери диалога:
— Эс хатӗр-и?
— Ҫапла, эп хатёрех!

1971

Ҫ Ё Р Ш Ы В  П У Ҫ Л А М А Ш Ё

Дневальнӑй курасран-ши
Шикленеҫҫӗ
Ачалӑхри
Чарусӑр тусӑмсем?

Казармӑна ура вӗҫҫӗн 
Иртеҫҫӗ,
Иртет шур ҫӳҫлӗ,
Шухӑшлӑ аннем.

Ҫурма тӗттӗмлӗхре 
Сӑнать йӑвашшӑн 
Вӑл лӑпкӑ ҫывӑран 
Салтаксене.
Часрах вӑл
Хӑйӗн ывӑлне тупасшӑн 
Пырса ларасшӑн 
Шӑппӑн ун ҫумне.

Аннем нумай та 
Лараймасть, каять.
«Хӑвна чипер
Тыт,— тет,— эртел ҫинче»
Унтан
Юри кӑшт юларах кая 
Кӗретӗн эсӗ.

Хӑмӑр куҫсенче— 
Анаткасри
Ҫӗмӗртлӗхсен илемӗ...
Сан сисӗмлӗ те 
Уҫӑ сассуна 
Эп ёмӗрлӗх 
Чӗре ҫумне илем-и,
Илем-и, тусӑм,
Ашӑ сӑмахна?

— Тревога!
Самантрах 
Сиксе тӑратӑн,
Ҫакан кутамккуна,

Автоматна.
Танку патне эс 
Ҫиҫӗм пек васкатӑн, 
Кӗҫех ҫула тухатӑн— 
Хуш кӑна.

\

Вара,
Полигона ыткӑннӑҫемӗн, 
Вӑлтатӑн эсё 
Тӗлӗк тӗшшине.
Каллех
Тӑван яла аса илетӗн,
Умра куран
Ҫӗршыв пуҫламӑшне.

1971

Т У  С

Туртать, тӗлкӗшет чӗр суран, 
Эмел пӑтратать ӑшӑма.
Куҫа эп уҫап та аран — 
Куратӑп умра тусӑма.

Шап-шур чӳрече каррисем..
— Аҫта эпӗ?
— Госпитальте.
Амантӑн понтон хывнӑҫем 
Лере, шыв шавланӑ ҫӗрте.

Приказ пурнӑҫланчӗ аван: 
Мухтарӗ комдив кӗпере. 
Танксем Двина урлӑ каҫсан 
Пурне те тав турӗ пире.

...Итлетӗп сапер сассине.
Вӑл ларнӑ чухне ҫумӑмра 
Суран.куҫрӗ, тен, ун ҫине: 
Туятӑп хама ҫӑмӑлрах.

1971

* * #

Ҫук, вӑрҫӑ мар ку, вӗренӳ кӑна, 
Анчах та унтинчен канлех те мар-тӑр: 
Сӑрт ҫамкинчи пӗр чӑтлӑх вырӑна 
Ҫӗрле виҫҫӗмёш хут атакӑлатпӑр.

Салтаксемпе пӗр харӑс, ӑмӑртса 
Хура тӳпе кӗрлет татти-сыпписӗр, 
Ҫиҫӗм ҫиҫет, такам шӑрпӑк ҫутса 
Хӑравҫӑ чунсене шыранӑ евӗр.

Шуса пыратпӑр, кӗҫ янрать урра! 
Ҫак хӑвата камах чарма пултарӗ? 
...Кашни пӗлет: чӑн-чӑн ҫапӑҫура 
Халь тӑрӑшни пире ҫич хут вӑй парӗ.

1971

У Й Р А Л У  С А М А Х Ё

Строй умӗнче 
Вуларӗҫ ҫӗн приказ.
Ман тантӑшсен 
Киле таврӑнмалла.

Пӗлеп: кӗтет 
йӑмраллӑ Уйрикас,
Кӗтет ӗҫҫи 
Ик вӑйпитти алла...

Анчах
Мӗнле^ха хӑварам сана, 
Чӗлхесёр тусӑм,
Чӗмсёр автомат?
Илсе кӑкӑр ҫине 
Ҫаксассӑнах 
Чӗр вӑй кӳреттӗн 
Чикӗре тӑма.

Сиксе тухатчӗ 
Ансӑртран пӑши,
Хӑш чух 
Ик уралли те пыркалатчё. 
Санпа —
Чун тӗпӗнче те 
Ҫукчӗ шик —
Эпир нихҫан та 
Каялла чакманччӗ.

Ҫапла,
Эс вакламан сӑмах-юмах, 
Ҫӗршыв хушсан — 
Калаҫнӑ тӗрӗс, паттӑр. 
Хура мишень,
Эс сасӑ парсанах,
Тӳпех ӳкетчё,
Лартайса кӑна тӑр...

Мён чухлӗ
Ырӑ турӑн эс тусна:
Хам тивӗҫ умӗнче



Таса ман ятӑм!
Юлашки хут
Халь тав тӑвам сана,
Калашников
Кун панӑ автоматам.

...Тепёр салтак 
Тытать сана паян:
Хӑнахманран,
Ан ютшӑн эс унран. 
Чулхуларан вӑл. Йӑрӑскер. 
Кайран,
Ҫитейӗ те, ирттерё те манран. 

Сыв пул!
Ман — каясси, сан — юласси.
Тракторӑмпа
Тухсан колхоз хирне
Аса илтерё
Ҫӗн суха касси
Ҫӗршыв чиккин
Кӑп-кӑпӑш тӑприне.

1972

К Ё Р К У Н Н Е

Салтак ирпе шӑлса тасатрё 
Строй утмалли ҫула яка.
Анчах та сапнӑҫемӗн сапрӗ 
Сап-сарӑ ҫулҫине ҫӑка.

—  Эй, кӗркунне! Паян черетсёр 
Наряд паратӑи ак сана.

Текех ан пул ҫапла тирпейсӗр,— 
Тесе шӳтлерӗ старшина.

1971

У И А X

Саланатчӗ ҫӑлтӑр туйё...
Ыр сунса иксёмёре 
Кӗмӗл ывӑс евӗр уйӑх 
Чӳхенетчӗ тӳпере.

Пёр салхуллӑн, пёр вӑтаннӑн 
Вӑл сапатчӗ ҫутине 
Улмуҫҫи айне пытаннӑ 
Пӗчӗкҫеҫ тенкел ҫине.

Вӑрах мар телейлӗ вӑхӑт.
— Сан сӑнна курас килсен 
Тӳпене каҫ-каҫ эп пӑхӑп,—■ 
Терён эс уйрӑличчен.

...Инҫетре постра тӑратӑп.
Ҫурхи ӑшӑ каҫсенче 
Санӑн куллуна куратӑп 
Тулли уйӑх сӑнӗнче.

1962

* *

Килте, тен, ывӑлне кӗтсе 
Аннеҫӗм мамӑк вырӑн сарнӑ

Анчах шинеллӗ йӗкӗтсен 
Кил-ҫурчӗ — вӑрманти казарма.

Кинлӗх тесе пускил хӗрне 
Аннеҫӗм куҫ хывать пуль вӑрттӑн, 
Эп автоматам затворне 
Юлташ пек чӑмӑртатӑп хыттӑн.

Уртсан cap кӗрӗк кӗркунне 
Пире чун савнисем кӗтеҫҫӗ,
Каҫ-каҫ тухса уничене 
Мӑн ҫул ҫине пӑхса илеҫҫӗ.

Эпир анне юратӑвне,
Хӗр тунсӑхне чунра упратпӑр, 
Тӑван ҫӗршывӑн чиккине 
Ҫав хӗлхемпе хӗрсе сыхлатпӑр.

1968

В Ё Р Е Н М Е Л Л И  Т Р Е В О Г А

Кӑвак ҫутлах хваттер шӑнкравӗ 
Янрарӗ шӑплӑха сирсе.
«Хӑна-и е хыпар-хӑнар-и?» 
Васкавлӑн тӑтӑм эп сиксе.

Салтак пек хӑвӑрт уралантӑм,
Кӗҫ шӑлтӑртатрӗ ҫӑраҫҫи.
Яш ҫын камне тӳрех ӑнлантӑм: 
Ҫар комиссарӗн йыхравҫи.

— Тревога.
Ҫавӑнта чӗнеҫҫӗ...—

Тесессӗн лӑпкӑ сассипе 
Ҫуран машинпала вӗҫтерчӗ 
Ирхи хула урамӗпе.

Эп утнӑн-чупнӑн хӑвӑрт кайрӑм: 
Ҫитес, мӗн хушнине тӑвас. 
Паллах, кӑштах шикленчӗ арӑм, 
Анчах та манӑн чун хавас,

Ҫарта чухне сахал-и чупнӑ 
Ҫав сӑмахран хӑват илсе.
Тем самантра тапратнӑ, тухнӑ 
Йывӑр танка ёрӗхтерсе.

Вара ҫӗр чӗтретсе ҫӳренӗ 
Полигонта пӑч тӗттӗмре 
Етре тӗл тивертме вёреннӗ 
Е  ларнӑ шӑппӑн хӳтлӗхре.

Хӑш чух ай-хай вӗри килетчӗ, 
Анчах та чӑтнӑ, нӑйкӑшман.
Ҫак саккуна аван пӗлетчёҫ: 
«Унта е эсӗ, е тӑшман».

...Ман шухӑш хӗрнӗҫемӗн-хӗрчӗ 
Яшланчӗ чун кӑкӑрӑмра. 
Ятарласа пырса чӗнтерчӗҫ, 
Эппин, эп халӗ те стройрах.

1972



САНА МАН  

ПАРНЕҪӖМ



* * *

Ирсеренех хӗрӳ хӗвел пулса 
Эс ман умма тухатӑн ярӑнса.

Пуҫран ӑш ҫил-и лӑпкаса илет— 
Ачаш аллу сан асӑма килет.

Лӗп ҫумӑр хыҫҫӑн ӳкнӗ асамат 
Сан сарӑ ҫивӗтӳ пек туйӑнать.

Тӑнланӑҫемӗн шӑпчӑк сассине 
Илтетӗп 'эпӗ эс юрланине.

Именчёк ҫӑлтӑр янкӑр тӳперен 
Чӗнет мана сан евёр каҫсерен

1959

Х Ё Л  Л А Р А Т Ь

Хёл ларать...
Вёл-вёл ҫунатлӑ 
Ҫӑмӑл-ҫӑмӑл лёпӗшсем 
Тӳперен каллех ынатлӑн 
Гаврӑнаҫҫӗ хӗвӗшсе.

-*s

Хёл ларать...
Ҫулла ҫӑкалӑх 
Пыл сӗнетчӗ хӑнине.
Халь мӗнпе-ши ыр пулкалӗ — 
Тек пухать шур хуртсене.

Хӗл ларать...
Чие пахчи те 
Мамӑк тутӑрне ҫыхать.
Ҫыхтӑр, капӑрлантӑр ӗнтӗ,— 
Ҫил тухсан салтса ярать.

Хёл ларать...
Хаваслӑ тунсӑх 
Тӗтрине сирет тӗнче.
Эп сана куратӑп, тусӑм,
Ю р чарщавӗ хыҫёнче.

1972

* * *

Эс ӗҫрен таврӑннӑҫем 
Туфлисем шаклатнине 
Инҫетрен туять чӗрем, 
Туртӑнать вӑл сан енне.

Иккён утнӑ ҫул ҫинче 
Асилен-ши эс мана, 
Ҫӗрлехи сменӑсенче 
Х ӑв ҫинчен шутлакана?

Асилен-ши эрнипех 
Тёлпулу пӳрменнине,

Уйӑхпа хӗвел пекех 
Уйрӑмшар ҫӳренине?

1970

Н И К А М А  Т А  А Н  К А Л А

Йӑрӑс хурӑн, ешӗл хурӑн,
Симӗс тутӑр, шур кӗпе.
Укаланнӑ улӑх урлӑ 
Эпӗ утрӑм савнипе.

Эпӗ утрӑм савнипе 
Юрату сукмакӗпе.
Хурӑн, сисрӗн пулмалла—
Никама та ан кала.

Тӑрӑ Шетмӗ, хумлӑ Шетмӗ,
Кёмӗл карлӑклӑ кӗпер.
Чун-чӗрешӗн каҫ кёске-мӗн —
Ир ирлерёмёр эпир

Эпӗ каҫрӑм савнипе 
Юрату кёперӗпе.
Шетмӗ, илтрён пулмалла —
Никама та ан кала.

Ҫёнӗ уйӑх ҫӳл тӳпешӗн —
Ылтӑн тӗслӗ куҫ харши.
Ҫак телейлӗ каҫ мёскершён 
Вӑрӑмрах пулмарӗ-ши?

Эп калаҫрӑм савнипе 
Юрэ.ту сӑмахӗпе.

Уйӑх, куртӑн пулмалла— 
Никама та ан кала.

1972

* * *-

Кӑнтӑрлапа
Хуллен ирӗлтеретчӗ,
Ир-каҫ вара
Пуш уйӑх вӗҫӗнче
Ҫӑпатасем
Пит хӑвӑрт ҫӗтёлетчӗҫ, 
Куплак та
Сӳсленетчӗ пӑр ҫинче.

Мӗскер вӑл ҫӑпата? 
Тытсан, сапланӗ.
Юлас мар ҫеҫ 
Каҫхи вӑй картинчен. 
Унта капланнӑ 
Шетмӗн шавлӑ анӗ, 
Тата, юлсассӑн 
Намӑс туссенчен.

Тихасем пек 
Тӗпёртетсе анатпӑр 
Шыв кукринчи 
Типейнӗ ҫӗр ҫине.
Ял тӑтӑр янраса — 
Юрра яратттӑр,
Хӑват кӳрсе 
Ҫурхи шыв сассине.

Ҫумра —
Хам тантӑш хӗрача... 
Кӑварӑн
Ик ал пёрне-пӗри 
Ашӑтнӑҫем,
Чун тӗпӗнче —
Епле ӑна пытарӑн! — 
Хӗлхемленеҫҫӗ 
Ҫӗнӗ туйӑмсем.

Эй, ҫамрӑклӑх! 
Вунпиллёкри хаваслӑх!
Эс картрӑн тарӑн 
Хӑвӑн паллуна.
Хам ӗмӗртен 
Халь ҫуррине катас-тӑк 
Эп чупӑттӑм 
Каллех ҫав вырӑна,

Ҫурт ҫунаттин
Пӑр йӗкисем тумлаҫҫӗ
Хӗвел тути
Ачашшӑн ӗмнӗҫем.
...Ҫӑп-ҫӑмӑл карусель пек
Ҫаврӑнаҫҫӗ
Куҫ умӗнче
Ачалӑх кунӗсем.

1971

* * *

Килте-ши,
Килте мар-ши? 
Кӗрес-ши,
Кӗрес мар-ши?

Хӑюсӑррӑн пусатӑп 
Эп алӑк хӑлӑпне,
Именчӗклӗн уҫатӑп 
Кӑвак калинккене.

—- Эсир-ҫке ку... Иртсемӗр...— 
Тет амӑшӗ мана.—
Ирех кӗтетчӗ Петӗр 
Пакунлӑ хӑнана...

Тен, кӗтнӗ те пуль Петӗр 
Хӑйӗн ҫарти тусне.
Анчах ӑҫтан вӑл пӗлтӗр 
Эп мӗншӗн килнине?

Сӗнет вӑл:
—  Ёҫ-ха эсӗ...
Шаккар!
...Ана манса 
Кӗтетӗп эп Луиза 
Хӗвел пек тухасса.

1971 

Ҫ У М А Р П И

Кӗме ӗлкӗртӗн кӑна,
Лартрӑн ҫеҫ чӑматанна,
Ҫиҫӗм пӑхрӗ тӳперен,
Тӑкрӗ ячӗ ҫӳпҫерен.

Чӗрлӗх сипетне ӗмсе 
Ашкӑрать сӗлли, урпи...
Эсӗ килтӗн пуль илсе 
Ҫумӑра, ман Ҫумӑрпи.

1971

М А Н А Н  Ҫ А Л Т А Р

Мӗн вӑл ҫӑлтӑр, мӗн вӑл ҫиҫӗм 
Юрату хӑвачӗ ҫумӗнче?
Эс пулсассӑн, чун савниҫӗм, 
йӑлтӑрать-ҫке маншӑн пур тӗнче.

Маншӑн мӗн вӑл таҫти ҫӑлтӑр 
Юратсассӑн пӗр^пӗрне?
Сан куҫу ҫеҫ ҫунса тӑтӑр 
Ирӗн-каҫӑн чӗрере..

Сӑртсем урлӑ, тайга витӗр 
Пире сиввӗн кӗттӗр юрлӑ ту. 
Пурпӗрех ҫитее ҫӗре ҫитетпӗр 
Кӑкӑрта ҫунсаесӑн юрату.

Маншӑн мӗн вӑл таҫти ҫӑлтӑр 
Юратсассӑн пёр-пӗрне?
Сан сӑну ҫеҫ йӑлтӑр-йӑлтӑр 
Ҫиҫсе тӑтӑр чӗрере.

Мӑшӑр йёлтӗр йӗрӗ евӗр 
Юнашар выртинччӗҫ ҫул-йӗрсем. 
Юнашар пулсассӑн, ӗмӗр-ёмӗр 
Арӑскаллӑн тапӗҫ чӗресем.

Маншӑн мён вӑл таҫти ҫӑлтӑр, 
Юратсассӑн пӗр-пӗрне?
Сан куллу ҫеҫ шӑнкӑр-шӑнкӑр 
Юхса тӑтӑр чёрере.

(В.Федоровран)

Калан савса:
—1 Ан пӑх хӗрсем ҫине! 
Тӑванӑм, ан кулян, 
Пурнаймӑп сансӑр.
Анчах
Эс тёнчере чи хитрине 
Епле пёлем
Ҫынпа танлаштармасӑр?

1971

М А Ш А Р Л А Н У  К Е Р М Е Н Ё

Алӑк тӑрне тӑваткӑл тёр тёрленё,
Салам сӑмахӗ ҫырнӑ ун ҫине.
Телей пиллет мӑшӑрлану керменё 
Тин ҫеҫ ҫуралакан ҫемьесене.

Йёпкӗн хура костюм, шап-шур пёркенчӗк, 
Хальхи пек пулӗҫ ӗмӗр юнашар...
Анчах мёскершён, курнӑ евӗр шар, 
Чёреҫӗм манӑн туртӑшма пикенчӗ?

...Ун чух умра кермен йӑлтӑртатмастчё, 
Чӗвен тӑмастчӗҫ капӑр «Волгӑсем», 
Ҫара ҫуна сулнӑкалла каятчӗ 
Колхозӑн ҫӳрен учё юртнӑҫем...

Ҫайла, савниҫём, каҫрӑн эс уй урлӑ, 
Ҫапла эс. илтрӗн кӗҫён ҫын ятне.

Нимех те ҫукчӗ,
Ҫакӑ ҫеҫчӗ пурлӑх:
Ялан туртатчӗ пӗр-пӗрин патнь.

Ҫав туртӑм икӗ ӗмӗре те ҫитӗ, 
Пурнатпӑр мӑшӑр кӑвакарчӑн пек. 
Кермен тӗлне ҫитсен:
«Кирлех йӑли те»
Тесе эс лӑпкӑн калаҫан тек-тек.

Алӑк тӑрне тӑваткӑл тӗр тӗрленӗ, 
Салам сӑмахӗ ҫырнӑ ун ҫине.
Телей пиллет мӑшӑрлану керменё 
Тин ҫеҫ ҫуралакан ҫемьесене...

Шӑллӑмсемпе йӑмӑкӑмсем! Пиллетӗп, 
Пуласлӑхра сунатӑп ырлӑх ҫеҫ. 
Анчах ан манӑр: ниепле кермен те 
Чунри хӗлхемсӗр ырлӑх кӳреймест.

1971

* * *

И, хум чупать, 
Ҫивчӗ хум чупать. 
Шур ҫилхине 

' Х ӗҫ евӗр вылятса. 
Кимёҫ ишет,
Ҫыран енне васкать, 
Ик кӗсменне 
Ҫунат пек сулласа.

И, ҫил вӗрет,
Ҫил ҫӗклентерет,
Кимме
Шыв леш енне хӑвалать.
Каччӑпала
Ҫӳл ҫыранри хӗре
Часрах пӗрлештересшӗн
Кускалать.

1971

А Н  К А Й ,  С А  В Н И

Ҫут уйӑх шунӑҫем 
Ҫунаҫҫӗ ҫӑлтӑрсем,
Ҫӑлтӑрсем ҫеҫ ҫунаҫҫӗ-и паян?
Эс те туян аван,
Эп те туяп аван:
Ҫунаҫҫӗ пирӗн ҫамрӑк чӗресем.

Тухӑҫ хӗрелнёҫем 
Юрлаҫҫё шӑпчӑксем,
Шӑпчӑксем ҫеҫ юрлаҫҫё-и паян?
Эс те туян аван,
Эп те туяп аван:
Юрлаҫҫӗ пирён шухӑ чӗресем.

Ан васкасам, савни,
Кӑштах тӑхта, савни,
Ан кай, савни, юлмастӑп эп санран. 
Эс те туян аван,
Эп те туяп аван:
Ялан пӗрле пуласшӑн чёресем.

1970

П Ё Р Р Е М Ё Ш  Ҫ Ы Р У

Кӑчӑр-кӑчӑр ҫурхи юр, 
Сӳсленет куплак.
Ашӑмра сӑмахӑм пур,
Ах, чӗлхем пуклак.

Манӑн сылтӑм кёсъере—
Эсё чикнӗ хут.
Эй, сикет паян чёре —
Хунӑ тейӗн вут.

Пытанса вулап пӗччен,
Тыткӑнлать куҫа 
Капӑр саспаллисенчен 
Тирӗннӗ шӑрҫа.

1972

*  *  * i

Сирӗн ялӑр пӗчӗкҫеҫ: 
Пӗтӗмпе те пӗр урам.
Ҫурт ҫине тӑвать чёкеҫ 
Йӑвине кӑвак тӑмран.

Ҫавра кӳлӗ хӗрринче 
Чӑштӑр хӑмӑш хумханать. 
Ҫаванта пӗррехинче 
Эп тёл пулнӑччӗ сана.

Каҫсерен ҫак айлӑмра 
Эпир ларнӑ шуҫӑмччен, 
Тӗлёретчё ват йӑмра 
Ирхи ҫил хускаличчен.

Шутламан та эп хёре 
Ун пекех чун савасса,
Саншӑн уҫӑлчӗ чӗрем 
Тӳррӗн, шанчӑклӑн, тасан

Ман умри мӗнпур сӑна 
Эсӗ хутӑн хупласа,
Халь пӑхатӑн хӑв кӑна 
Ҫиҫӗм евӗр ҫунтарҫа.

Эпӗ кайрӑм кӑнтӑра 
Тӑван ҫӗрӗн чиккине. 
Вырнаҫтартӑм кӑкӑра 
Ҫавӑ пӗчӗк тӗнчене:

Карниссем ҫине чӗкеҫ 
Ҫавӑрать йӑва тӑмран.
Ялӗнче — пӗр эсё ҫеҫ 
Салтакна кётсе пурнан.

1971

* *
Эп иртсе пыраттӑм сирӗн умӑртан. 
Чӑтӑм ҫитеймерӗ: пӑхрӑм кантӑкран.

Вучахра ҫап-^ҫутӑ ялкӑшать кӑвайт, 
Тӗтём ункӑн-ункӑн тӳпене васкать.

Тусӑм, ҫав кӑвайт пек манӑн ӑш ҫунать, 
Эсӗ ҫеҫ курмастӑн ҫулӑмри чуна.

Виҫӗ ретлӗ купӑс, янӑрат яла,
Пикене ҫав вӑрттӑн сӑмаха кала.

1971

С А Н  К У Ҫ У С Е М

Чӑн тӳпере ҫич ҫӑлтӑр мар, ик ҫӑлтӑр! 
Чӑн тӳпере ҫич ҫӑлтӑр мар, ик ҫӑлтӑр: 
Йӑлкӑшаҫҫӗ санӑн хӑмӑр куҫусем, 
Умӑмра ҫиҫсе тӑраҫҫӗ ҫутисем.

Чӑн тӳпере ҫич ҫӑлтӑр мар, ик ҫӑлтӑр, 
Чӑн тӳпере ҫич ҫӑлтӑр мар, ик ҫӑлтӑр: 
Сирпӗтеҫҫӗ сивӗнми вӗри хӗлхем, 
Ҫунтараҫҫӗ ҫамрӑк чӗрене вӗсем

Чӑн тӳпере ҫич ҫӑлтӑр мар, ик ҫӑлтӑр, 
Чӑн тӳпере ҫич ҫӑлтӑр мар, ик ҫӑлтӑр: 
Савнӑ тусӑм, эс ачашшӑн пӑхнӑҫем, 
Юратни ҫинчен калаҫҫӗ куҫусем.

1972

* * *

...Пӳрнипе чӳрече кантӑкне 
Шаккаса чунӑма ҫӳҫентерчӗ. 
Кам-ши ку?
Эсё пуль, ахӑртнех,—
Эс ҫапла ашкӑнса ҫӳрекенччӗ.

Эп сӑнап
Тӗттӗм каҫ сӗмлӗхне 
Пахчара йывӑҫсем шӑп лараҫҫӗ. 
Туртӑнса ҫутӑ кантӑк енне 
Чиесем кантӑка ҫапӑнаҫҫӗ.

1971

* * *!

Ҫурӑлатчӗ мӑкӑнь чӗремре,
Хӑлхара шӑпчӑк юрри янратчӗ. 
Кӑмӑлӑм пурнас ӗмӗрёмре 
Тӑршшӗпех ҫапла пулса пырсанччӗ!

Ҫитрӗн эсӗ. Пӑхнӑ-пӑхманах 
Пит ҫинчен таҫта йӑл куллӑм куҫрӗ. 
Чунӑма эс сапнӑ сив сӑмах 
Чечеке пӑр ҫапнӑ евӗр хуҫрӗ.

1972

П А Р Н Е

Ил, савниҫӗм, хӗвел шевлине, 
Пул ун евӗр чипер те хӗрӳ,
Ан вӑтан, ил чечекӗн сӑнне — 
Тивӗҫ ҫав парнене сан чӗрӳ.

Асамат ӳпӗнет ҫӗр ҫине...
Савнӑ тусӑм, илсем ӗмӗре 
Ик чӗрен иксӗлми ӑшшине 
Пӗрлё*ре тытакан кӗпере.

1971

* * *1

Салтак тӳми, ем-ешӗл шӑнкӑрав, 
Утмӑлтурат, чӑп-чӑмӑр тункӑрма

Илсе килсеттӗм эп Шупашкара 
Сана ял шӑршине тутантарма.

Виҫ ҫул тӑван килне пырайманскер, 
Тав турӑн эс хитре сӑмахсемпе. 
Каллех кёреп.
Тӑхта-ха, ку мёскер?
Урай шӑлан эс ҫав чечексемпе.

1972

*  * *

Йӑл кулатӑн,
Юрлан, ихёрен 
Эсӗ ҫавӑрнӑ хӑв аллуна 
Пысӑк — пысӑк ҫӗрте ӗҫлекен 
Пӑнчӑ пек пӗчӗк чунлӑ ҫынна.

Пӗл: ун арӑмӗ чирлӗ выртать. 
Вӑрҫӑра, ҫӑлнӑ чух мӑшӑрне 
Юлнӑ, имӗш, тӑхлан кӑкӑрта, 
Халь куҫать тет чӗре ҫывӑхне...

1971

* * *

Мана
Хула урамӗнче курсан 
Куҫу хӗмленчӗ вутӑн-ҫиҫӗмӗн. 
Кайӑк пекех

Укӑлчаран тухса, чупса анам-и 
Хумёпеле вылян Выл хёррине,
Каҫӑ ҫине тӑрса тар шыв ӑсам-и, 
Шывпа пӗрле — хёвелён шевлине?

Ухлём урлӑ утса хуллен каям-и 
Ҫут сывлӑм сыпнӑ улӑх варрине, 
Хӑрах аллӑмпала тытса пырам-и 
Хӗрлӗ чечек ҫыххин шӗл-кӑварне?

Мӑшӑр ҫунат хушса пырса кёрем-и 
Шап-шур чӑлхаллӑ хурӑн чӑтлӑхне, 
Шухӑшӑмсен айне пулса итлем-и 
Ҫул кайӑкён кӗрнеклӗ кёввине?

Тухаймӑп эп, ытарайми кӗтесём, 
Хӗлхем пекех хӗрӳ ытамӑнтан,
Ялан санпа ман ӗмётӗм-чёкеҫӗм, 
Инҫе-инҫе чухне те хам санран.

1971

Т Ё К Ё Р  У М Ё Н Ч Е

(Ш ӳт)

Килтисем ёҫе кайсан,
Пӳрт-ҫуртра кӑшт пуҫтарсан 
Кинеми тӗкӗр ҫине 
Пырса пӑхрӗ ирхине.

— Ай пачушки! Вӑт инкек — 
Кӑтартать катемпи пек.
Тӗкӗр, эс йӑлтах пӑсан,
Сӑнӑм ҫакӑн пек-и ман?

Пӗрсе лартнӑ ҫамкана, 
Чалӑштарнӑ сӑмсана.
Писев сӗрнӗ пек хитре 
Тёс халь курӑнмасть питре...

Пурччӗ манӑн куҫкёски,
Тупас ҫук тек ун пекки. 
Вунҫичче кайсассӑнах 
Туянсаттӑм эп ӑна

Пӑхса ил кӑна пӗрре — 
Савӑнатчӗ чун-чӗре:
Эс чечек, эсех ҫырла, 
Капӑрлан, ташла, юрла...

Шел, ҫав чаплӑ тёкӗре 
Ватрӑм ҫирӗм ҫиччӗре.
Унтанпа вара нихҫан 
Куҫкӗски умне тӑман.

Пӑхрӑм —  тёлӗнтӗм паян:
Эс вёт ман ята яран.
Мӑшкӑл ҫеҫ эс, тӗкёр мар, 
Кантӑк уҫ та вӑркӑнтар!

...Кӑтартмасть тесе хитре 
Эх, ят тиврӗ текӗре.
Карчӑк маннӑ-Шим вара:
Хӑй вӑл... сакӑрвуннӑра.

1970



Пӗвӳ вёлтлетрӗ сан...
«Сӑмах чӗнме
Эпир туссем-и — мӗн?»

Кунҫулӑн
Таврӑнми кукрийёсем 
Чӗлхе ҫыхланмаллах-ши ҫылӑхлӑ? 
Пӗр-пӗринчен ҫапла инҫелнӗҫем 
Чуна каллех 
Вырнаҫрӗ ҫывӑхлӑх.

1972

Ё М Ё Р  С А К К И С А Р Л А К А

Чёрем мансаччё ёмёрлёх сана,
Чипер сӑнра телей шыракана. 
Каллех шаккатӑн манӑн алӑка, 
Каллех шаккатӑн манӑн алӑка,— 
Ёмӗр сакки, тӑванӑм, сарлака

Икё куҫу ӗлёкхи пек кулмасть... 
Памарӗҫ-им унта пылпа кулач, 
Ҫухатрӑн-им самантлӑх ырлӑха, 
Ҫухатрӑн-им самантлӑх ырлӑха? 
Емёр сакки, тӑванӑм, сарлака.

Халь сан йӑву та, ачусем те ҫук,
Х ӑв пепкӳсемшӗн пултӑн эс куккук. 
Нихҫан иртми, тееттӗн яшлӑха, 
Нихҫан иртми, тееттӗн яшлӑха... 
Ёмӗр сакки, тӑванӑм, сарлака.
5. Ҫӗр ҫаврӑнать.

65



Ҫурхи шыв пек юхать кунҫул, 
Ҫавӑрӑнса килмешкӗн ҫук ун ҫул. 
Каллех шаккатӑн манӑн алӑка, 
Калех шаккатӑн манӑн алӑка... 
Ёмӗр сакки, тӑванӑм, сарлака.

1972



ҪӖР

ҪАВРАНАТЬ



С Л А К П У Ҫ  Ҫ А Л К У Ҫ Ё С Е М

Слакпуҫ, Слакпуҫ,
Выртса эп чуптӑватӑп 
Асамлӑ та сӑваплӑ айлӑма,
Сар кун ҫӗршывӗнчи пекех туятӑп 
Кӑвак Урал ытамӗнче хама.

Слакпуҫ, Слакпуҫ,
Хӑюсӑррӑн иртетӗп 
Урамупа эп Кёҫтенттин патне.
—  СалаМ, пиччемӗр!
Пуҫӑма пӗкетӗп
Йӑлттам поэзин ҫутӑ ҫӑлтӑрне.

Ав, пикесем 
Утса килеҫҫӗ хирӗҫ,
Нарспилӗх пур кашнин пит-куҫӗнче, 
Вӑтаннӑран-ши, чарӑнчӗ хӗр-юрӑҫ 
Сад пахчинчи чул-палӑк умёнче.

Ан чарӑн, сарӑ йӑмӑкӑм, ан чарӑн, 
Поэт юрра юратнӑ пӗчӗкрен.
Атя, шӑрантарар-и ян-янравлӑн, 
Сетнерсемпе пӗрле чун-чӗререн...

Укӑлчаран
Ҫав шухӑ ҫемӗ юхтӑр 
Силпин

Ёшнеллӗ ешёл улӑхне,
Капмар Слакҫи 
Тӑрне ҫитсе мухтатӑр 
Патвар Пӑрттан 
Пӑхатирле йӑхне.

Ах, ҫӑлкуҫсем...
Ах, шӑнкӑрти акшарлӑх,
Ахальтен мар мухтать иккен Ухсай! 
Ман ыталас килет 
Сире самантлӑх,
Выртас килет,
Сире куҫран пӑхса...

Тӑп-тӑр шыва 
Сыпсассӑн сыпкӑм-сыпкӑм 
Хӗлхем вылянӗ 
Чунӑм тӗпӗнче.
Сӑмахӑмсем те пиҫӗҫ ҫупкӑм-ҫупкӑм
Слакпуҫӑн
Cap хӗвелӗ айӗнче.

1972

* *  *1

Слакпуҫӗнче — шап-шурӑ ҫӗмӗртлӗх, 
Шаровкӑра та шурӑ ҫӗмӗртлӗх. 
Ҫӗмёртлёхри саркайӑксем пекех 
Ик ял туслашрё ӗмёр — ёмёрлёх.

Слакпуҫӗнче пуплеҫҫё чӑвашла, 
Шаровкӑра — чӑн-чӑн украинла. 
Украинла та чӑвашла ҫеҫ мар, 
Пуплеҫҫё пушкӑртла та вырӑсла.

Слакпуҫӗнче ӗҫлеҫҫё паттӑрсем, 
Шаровкӑра тимлеҫҫё харсӑрсем. 
Кӗркуннепе уяв-вӗрле ҫитсен 
Юмарт хӑналанаҫҫӗ тӑвансем.

Чун-чёрере— «Нарспипеле»
«Кобзарь», 

Вёсемпе этем хӗрӳ, хастар. 
...Ыталанса ҫӳреҫҫӗ уй-хирте 
Ивановпа Шевченко юнашар.

1972

* *,

Ёлёкрех чӳк тунӑ вырӑн 
Пулнӑ имӗш ҫак тӳпем. 
Пуҫне уснӑ пилӗк хурӑн, 
Хускалмаҫҫӗ кӑтрисем...

Ан вӑтанӑр,
Уҫӑр, уҫӑр 
Йӑлтӑркка куҫӑрсене.
Иртнӗ тӗшмӗшлӗх ан хуҫтӑр 
Сирӗн кӑмӑлӑрсене.

Турӑшпа тухмасть халь халӑх, 
Тӳпене кӳмест парне.
Тӑрӑшса ёҫлет те лайӑх,
Хӑй курать пархатарне.

Ав, пӑхсамӑр:
Симёс пурҫӑн 
Евӗр тулӑ хумханать.

Ы р ӑ  куншан, п урлӑх пурШан 
Шӑпчӑк-кайӑк савӑнать.

Ҫук, текех сире ӑс памӑн, 
Каҫарсамӑр ҫеҫ мана.
Вӗренгсе тӑмалӑх кам эп? 
Янкурас хӑна кӑна

Хӑвӑрах аван сисетӗр 
Ҫулленех кӗр мӑнтӑрне. 
...Хурӑнсем,
Ҫапах сирсемӗр 
Именӳлӗх чатӑрне.

П А Р А П П  А Н Ҫ А

И. Г. Малгая

Астӑватӑн-и, пиччемӗр,
Янтуша кайнисене, ,
Ҫёршер куҫӑн вутлӑ хӗмӗ 
Шӑтарас пек ҫуннине?

Галстуксем кӑварланатчӗҫ,
Янӑратчёҫ юрӑсем,
Пётӗм шкул стройпа у гатчӗ.
Умӗнче — ҫыравҫӑсем.

Хумханса хуллен эс пытӑн 
Чи малти ача патне,
Аллуна ачашшӑн тытрӑн 
Пионер параппанне.

Пӑнтӑр — пӑнтӑр,
Пӑнтӑр-пӑнтӑр 
Сасӑ кайрӗ урамра.
Харӑс утӑр, харӑс утӑр,
Тӗрёс пус, улшу ура!

Утмӑл ҫулӑнтан пӑрахнӑ 
Эс, пиччемӗр, аллӑшне.
Яш чунпа сирсе пыратӑи 
Пурнӑҫ хумён анлӑшне.

Кӑтака ҫитсе ӳкетӗн,
Отрядна туян хыҫрл 
Кулаксем тапӑннине те 
Асилен пуль хушӑран.

Тӗлӗнеҫҫӗ,
Амсанаҫҫӗ
Пурте сӑвӑҫ чӗрине.
В ӑл — ҫап-ҫамрӑк, вӑл — асамҫӑ, 
Вӑл манмасть хӑй кёввине.

1972

ДЖОРДЖ БАЙРОН Д А РД А Н ЕЛ Л  
УРЛ А  ИШ СЕ КАҪНИ

Сарлака Дарданелл, сарлака,
Чӑрсӑр юхӑм васкать те васкать.

Икё тинёс ал панӑ ҫӗрте 
Анӗ ҫич ҫухрӑмран та иртет.

Халапра пӗр Леандр кӑна 
Ишсе каҫнӑ-мӗн ҫак вырӑна.

Леш енче ӑна Геро-пике 
Каҫсерен кӗтнӗ хӑйҫутипе.

Пӗринче хӑйӑ ларнӑ сӳнсе,—
Каччӑ ҫётнё хумсем хушшинче.

—Ҫавӑн пек Дарданелл, манӑн сэр,— 
Тенӗ ҫулҫӳревҫе офицер.

— Ирӗк парӑр: ишеп те каҫап,—
Тет хӑюллӑн ӑна акӑлчан.

Ак вӑл сикрӗ шыва. Хыҫалтан 
Пӑхса юлчӗ ӑна капитан.

Ҫил тухать, хум ташлать, ӗрёхет,— 
Харсӑр савӑҫ ишет те ишет

Ҫёнтерӳ! Ҫёклесе аллине 
Тухрӗ вӑл леш ҫыран хёррине.

—- Чыс чури, тёлӗнтертӗн мана...— 
Капитан ыталать Байрона.

1971

* * *

— Аҫта каян?— ыйтаҫҫӗ сӑрт-тусем.— 
Е хӑпаратӑн, е чупсах анатӑн.
— Хам сӑнӑма шыратӑп, тусӑмсем, 
Хам сӑнӑма шыратӑп.

—  Аҫта каян?—  ыйтаҫҫӗ вӑрмансем.— 
Пӗр ҫулсӑр-мӗнсӗр канӑҫсӑр утатӑн.
—1 Хам йӗрӗме шыратӑп, тӑвансем, 
Хам йӗрӗме шыратӑп.

— Аҫта каян?— ыйтаҫҫӗ кайӑксем.— 
Кашни юрра, кашни ҫемме тӑнлатӑн
— Хам сассӑма шыратӑп, чунӑмсем, 
Хам сассӑма шыратӑп.

1972

Т А В А Н  Ч Ё Л Х Е М

Пуйӑспала
Канашалла ҫывхарнӑҫем, 
Пӑрахутпа
Шупашкара таврӑннӑҫем, 
Атте-анне чӗлхипеле калаҫнине 
Хавассӑн юрӑсем шӑратнине 
Илтсен, мӑшӑр ҫунат

хушать чӗрем.

Хӑй тӑванне 
Сума сӑвать чӑваш,
Сӑмахёсем
Ай-хай сӑпайлӑ та чӑваш:
Ҫав сасӑсем лӑпкаҫҫӗ хӑлхана, 
Хумхантараҫҫӗ савӑнан чуна,— 
Эп ҫывӑха куҫса ларап вӑш-ваш.

Ирӗк ыйтса-шуса тӑмасӑрах 
Ентешсене сӑмах хушап часрах. 
—  Хӑш ял?

•— Ҫав ял.
Пур шӳчӗ те кулли,
Халапланса пырап кӑмӑл тулли,
Ҫитӗнӗ тейён, пурте пёр касра.

Куҫӑм умне 
Тухать ял уничи,
Ҫуралнӑ килён сӑрлӑ чӳречи, 
Килхушшинче кӑштӑртатан аннем,
Ача чухне хам лартнӑ хурӑнсем,
Пике пек капӑрланнӑ улмуҫҫи...

Пуйӑспала
Канашалла ҫывхарнӑҫем,
Пӑрахутпа
Шупашкара таврӑннӑҫем,
Атте-анне чӗлхипеле калаҫнине 
Илтсен, кил ӑшшине туять чӗрем.

1971

Ҫ У H A T

Я  видел лебедя крыло.
В. Ф е д о р о в

Ҫунат — ялан тӗкел вӑл, мӑшӑр 
Анчах эп куртӑм пёр ҫунат.
Тӑвать вӑл кӑшӑр, кӑшӑр, кӑшӑр,
Сасеи пырса тивет чуна

Миҫе пин ҫухрӑм-ши вӗҫтернӗ 
Вӑл сывлӑшра шуракӑша,

Кӗр пулнӑ — кӑнтӑра ҫитернё,
Ҫур пулнӑ — тавӑрнӑ ӑшша.

Ҫӗр халӑх куҫӗпе ӑсаннӑ 
Вӑл унталла та кунталла.
Малта ч у х— кайрине ҫул панӑ, 
Кайра чух — талпӑннӑ мала.

Ҫил-тӑвӑл ҫёкленсе алхаснӑ 
Е  тӑкнӑ ҫумӑр витререн.
Ҫунат ҫиле хӑюллӑн каснӑ,
Ҫунат сыхланӑ сивӗрен.

Эп кайӑк хӑватне куратӑп,
Куратӑп илемне, тӗсне.
Ҫапах та кам-ши,— ӑнланмастӑп,— 
Икке пайланӑ йӗтесне?

Хӑех, тен, акӑш сусӑрланнӑ,
Аманнӑ, хуҫнӑ ҫунатне?
Тен, сёмсӗр тилӗ тӑпӑлтарнӑ 
Вӑл утнӑҫемён шыв патне?

Кам пёлтӗр, ӑнӑҫсӑр сунарҫӑ 
Персе антарнӑ, тен, ӑна?
...Халь унпала урай шӑлаҫҫё,
Сасси пырса тивет чуна.

1971

( 3 .  Дичаровран)

Пурнас тени— постра тӑрас тени: 
Еҫре, юратура, кёрешӳре...

Чечек мӗнле сывланине илтни,
Ҫут ҫӑлтӑр уҫакан ҫула — йӗре 
Сӑна-сӑна, чун витӗр кӑларни,
Пӗчӗк ёҫрен пысӑккине туни,

Палламан ҫын ыратӑвне туйни,
Ана пёрле тӳсмешкӗн пултарни.
Ан тӑк пёр кун та ӗмӗр кӳллинчен, 
Ан чак пёр шит те пурнӑҫ постӗнчен. 
Шуралӗ хура-шур курса тӑнлав, 
Чакма, тӑванӑм, пурпӗр ҫук сӑлтав. 
Ватӑлнӑҫем лӑпланӗҫ чӗресем,
Анчах иртнишӗн ӳкӗнмӗҫ вёсем. 
Эппин, тӑрар хурал улшӑниччен 
Этемлӗхӗн чи аслӑ постёнче.

1972

Т Ё Р Ё С Л Е К Е Н Ё М Е

Миҫе хутчен,
Миҫе хутчен эп лартӑм
Ҫырас тесе
Ҫак тӗрӗслев ӗҫне.
Анчах ӑна 
Аяккалла шутартӑм 
Ҫитереймесёр 
Ш ухӑша вӗҫне.

Ҫавӑн пекех эп 
Ҫӑмӑл ҫилхӑван-и,
Е  тавракурӑм 
Пӗчёк-и ҫапла?

Ҫук, ҫук,
Сӑлтавӗ унта мар, таванӑм, 
Урӑх ҫӗрте 
Ана шырамалла.

Ҫак тетраде 
Умма уҫса хурсассӑн, 
Чернил ҫине 
Пуҫсассӑн ручкӑма, 
Инстинкт-и, мӗн-и,—
Хам та ӑнланмастӑп, 
Тётре карса илет 
Ман пуҫӑма.

Унтан хӗвелленсе 
Килет ҫанталӑк,
Ҫӳретӗп эп 
Поэзи пахчинче.
Теми те ҫӗнё,
Рифмисем те лайӑх,
Вылять ҫеҫ аллӑм 
Шурӑ хуг ҫинче

Пӗлместӗп:
Хӑҫанччен-ши ыткӑнатӑп, 
Эп ҫилҫунатлӑ 
Урхамахӑмпа,
Хавхалану иртсессӗн 
Тин куратӑп:
Ҫыру ӗҫӗ
Паян та ҫырӑнман.

Ана эп сунтӑха хуратӑп.
Вырттӑр
Черет кӗтсе,
Тепре пушаниччен!

...Поэт хӑйне 
Юррисенче кӑтарттӑр,
Дипломе пултӑр 
Сӑвӑ йӗркинче!

1971

*, */ 5Ц

Ҫер ҫаврӑнать,
Ҫӗр ҫаврӑнать...
Хӗвел тухать, хӗвел анать.
— Антӑр, ыран каллех тухать,— 
Текен хӑйне-хӑй улталать.

Вӑхӑт арманӗ авӑрать,
Ҫунаттине вӑр-вӑр сулать,
Пӗрре сулать те — кун пулать,
Тепре сулать те — каҫ пулать.

Пин хут эс виҫ те талӑкна — 
Ҫирӗм тӑват сехет кӑна.
Тем пек шансан та вӑй-хална 
Туртса тӑсаяс ҫук ӑна.

Ҫамрӑк тесе, ҫырӑп тесе 
Ирттертӗм ырӑ ҫулсене.
Урхамаха йӗнерлесе 
Халь хӑвалатӑп вӗсене.

Ҫитейӗп-и, ҫитеймӗп-и:
Чупать, чупать сехет йӗппи, 
Ватлӑхалла халь ҫул юппи,
Тен, инҫе мар кунҫул тӳпи?

1971

А В Г У С Т  К А  Ҫ Ё

Вутланан чёремре —
Чир те хуйхӑ,
Ан лӑплан, чунӑм, 
Кӑмӑл, туллаш!
Кирлё мар халь мана 
Пӗртте ыйхӑ,
Кирлё мар мана 
Вырӑн тавраш!

Пуҫӑмра
Шухӑшсем вылянаҫҫӗ 
Тӳпере
Ҫӑлтӑрсем ҫуниӑ пек. 
Август каҫӗ,
Ҫурла уйӑх каҫӗ 
Канӑҫа
Эс вӗҫтертӗн ҫилпе.

Тӑхӑнатӑп.
Тухатӑп.
Куратӑп 
Тулӑх кӗр>ён 
Каҫхи илемне.
Кӗмёл август!
Санра эп куратӑп 
Сӑмахсен 
Тухатуллӑ вӑйне.

1971

С А Р  В Ё Р Е Н Е  А Й Ё Н Ч Е

Саралтӑн вӗрене, саралтӑн— 
Ҫунатӑн ҫулӑм ташшинче.
Кӑҫал та чи малтан сайралтӑн 
Капмар тиреклӗх варринче.

Хӗвел, тен, ытларах юратрӗ 
Сан ҫӑлтӑр пек ҫулҫусене, 
Чуптунӑҫем кайма васкатрӗ 
Чёр хлорофилл хӗрхӳлёхне?

Ҫийӳ-пуҫу — cap хӗр ку, тейӗн:  ̂
Масмак та кӗмӗл шӳлкеме 
Ҫӑт-ҫат алӑ ҫупсах кӗтетён 
Мана аллейӑна кӗме.

Кӗретӗп, ҫӑмӑллӑн утатӑп 
Эс сарнӑ кӑпӑш паласпа.
Вара шухӑшӑма путатӑп 
Шуйханнӑ чёремпе, ӑспа..

Эс те, поэт, шап-шур ларатӑн 
Тантӑшусен эртелӗнче.
Ҫаплах шӳтлен, ташлан, юрлатӑн,— 
Ҫук тейӗн ватлӑх ҫӗр ҫинче.

1971

* *

Шӑранан cap хӗвел питтинче 
Юр купи сан куҫу умӗнчех 
Ирӗлет
6. Ҫср ҫаврӑнать.

Хӑвӑлланче варрй,
Ишӗлсе чӑнкӑртатрӗ тӑрри.

Тумлама ьгталарӗ тумлам, 
Пӗрлешӳ вӑй илет ламран-лам.

Шыв юххи туртӑнать ҫырмана,
Ан пӗвелӗр, ан чарӑр ӑна.

...Ҫӗннине ҫул уҫса паражан 
Пурнӑҫра та хисеплӗ ялан

1972

Т У Т И М Ё Р

Тутимӗр, ӑслӑ урхамах,
Сана манма пултараймастӑп. 
Эс лартнӑ мӑкӑль те ҫумрах, 
Ана хамран уйӑраймастӑп.

Пӗрремӗш хут утланнине 
Хальхи пек лайӑх астӑватӑп: 
Хам ӳкрём лапчӑк чул ҫине, 
Ҫаплах сан хыҫҫӑнах чупатӑп.

Ай-’хай, туслашрӑмӑр кайран, 
Сив шыв сапса та сивӗтеймӗн. 
Анчах эп кайрӑм. Эс ӑнлан: 
Шӑтга пӗр мар утпа этемӗн.

Кунта пур тепӗр урхамах — 
Ылтӑн уй-хирён ҫилҫуначӗ.

Шухӑшӑма хӑват пама 
Ҫав Пегаса ҫӑварлӑхласчё.

Вӑл малалла вӗҫтернӗҫем 
Ҫилхи ун хёлӗх пек юрлатӑр, 
Хӑвӑртлӑхпа киленнӗҫем 
Ман шухӑ чун-чӗре вутлантӑр!

1972

С А Л А К А И А К

Салакайӑк, салакайӑк, 
Салакайӑк чим-чим-чим.
Ҫепӗҫ шӑпчӑк евӗр лайӑх 
Юрлассу сан килчӗ-им?

Анланатӑп, ӑнланатӑп,
Пахчари ҫерҫи, сана.
Эпӗ хам та ӑмсанатӑп 
Янкӑс сасӑллӑ ҫынна.

Шӑнкӑрчсем шӑрантараҫҫё, 
Киленеҫҫӗ тӑрисем...
Санӑн халь чӑтса тӑрас-и—
Яр пӗрре, тӗлӗнтерсем!

Ҫук ҫав, ҫук ҫав, тӑрӑшсан та 
Танлашаймӑн шӑпчӑкпа.
Мӗскӗн тусӑм, тур паман-тӑк — 
Тин илеймӗпӗр вӑйпа.

Т  Ё Л П У Л У

Каласассӑн тӗлӗнӗ тёнче:
Хусанти портра, пёррехинче 
Эпӗ куртӑм Ҫеҫпӗл Мишшине,
Вӑл ҫул тытрё Шупашкар енне.

Ҫийӗнче —  тёрленё шур кёпе, 
Куҫӗпе ҫиет хӑй, куҫӗпе... 
Ыталам-и, Ҫеҫпӗл, эп сана, 
Чёререн тухма пӗлмен ҫынна?

Хусанта эс пулнӑ пӗрре мар, 
Килнӗ халӑх ӗҫӗ-хӗлӗпе.
Сӑмаху сан — хӑть те чул кастар, 
Вӑй-халу —  вун ҫын хӑй -халӗ пек.

Ҫамрӑклӑх йӗррипеле, тесе 
Ҫаврӑнма шутларӑн-ши кунтан, 
Теччӗ вӑхӑтне аса илсе 
Киленсе ҫӳрерӗн-ши чунтан?

Ҫеҫпӗл, Ҫеҫпӗл, тӑхтасам кӑштах, 
Пӗлтерем ҫӗн хыпарсем сана! 
Чарӑнмарӗ, иртрӗ вӑл вӑштах, 
Чылайран ал сулчӗ пӗр кана..

Эх, калаҫаймарӑм, пёреххут,
Хум шуйхатрӗ шухӑшӑмсене. 
«Ҫеҫпӗл» ятлӑ шурӑ пӑрахут 
Шӑппӑн шурӗ Шупашкар енне.

1971

Ю Р А

— Анкарти хыҫне вир акрӑм, 
вир акрам!

— Эпир ӑна таптатпӑр, 
таптатпӑр!

— Эсир мӗнпе таптатӑр, 
таптатӑр!

— Тур лашапа, таптатпӑр, 
таптатпӑр!

Юрлатӑп эпӗ ҫак юрра 
Час -час хитре тӗлӗксенче:
Туяп хама вунулттӑра 
Тӑрап пек Шетмё хёрринче.

Ҫуркуннехи каникула 
Ярсан шьгв-шурлӑ кунсенче 
Эрнелёхе манса шкула 
Чупаттӑмӑр ҫерем ҫинче.

Кашнийӗн пурччӗ куҫ хывни, 
Тус пулнӑ манӑн та, паллах,— 
Вӑл калаҫни те йӑл кулни 
Ҫёклетчӗ темшӗн кӑмӑла.

Вӑхӑт иртет. Яш ӗмӗре 
Тур лашапа таптать вӑл тек. 
Анчах та ватӑлмасть чӗре 
Яшлӑх юрри кивелмен пек.

Ҫӳретёп эп тӑван ялтан 
Пӗр ҫывӑхра, пӗр аякра 
Ҫурхи кунсем ҫитсен, ялан 
Тӑнлатӑп манӑҫми хора:
— Анкарти хыҫне вир акрӑм,

вир акрӑм!
— Эпир ӑна таптатпӑр, 

таптатпӑр!
— Эсир мӗнпе таптатӑр, 

таптатӑр?
—  Тур лашапа таптатпӑр, 

таптатпӑр...

1971

* * *\

Калех ыйтатӑп: эпё кам?
Явап тыттармалла тёпчетёп. 
Вӑраххӑн, тимлён хама хам 
Сехетӗн, кунӑн шӗкӗлчетӗп.

Эп пулнӑ юлташпа хӑр-хар,
Эп ват ҫынна та курентернё... 
Паллах, чунра усал юн мар, 
Ҫӳренӗ ӑнланми тӳнтерлёх.

Ҫав килёшӳсёр танлӑха 
Халь ҫынлӑх шайёпе виҫетёп. 
Пӗр вӑхӑта, малтанлӑха, 
Сӑввӑмсемпе хӳтӗленетёп.

Шур пӑс пек шухӑш ӑшӗнче 
Ларап патша пекех мӑнаҫлӑн. 
Анчах ҫак ҫеҫ-и ҫут тёнче? 
Вӑл — витӗр тӑрӑ, сывӑ, аслӑ.

Кӗҫех Некрасов хӑй килет. 
Калать, пырса тӑрса умма:

«Поэт пулайӑн-и, мӗнле,
Анчах эс тивӗҫ ҫын пулма!»

Вара вӑл шӑппӑн кайиччен 
Хамах судья та эп, ваккат та 
Чёре саккунё умёнче 
Пуҫа чиксе явап тытатӑп.

1972

Т И В Ё Ҫ

Хресченлёх пур ман чёремре — 
Тул ҫутине ытараймастӑп.
Ҫав туйӑмран ӗмӗрӗмре 
Самантлӑха та уйрӑлмастӑп.

Эп ҫывӑратӑп шӑпчӑкла.
Ҫур ҫӗр иртсессӗн тин выртам-и,— 
Ҫавах пырать те ҫупӑрлать 
Шуҫӑм ҫилхин кӑвак ытамӗ.

Эп астӑватӑп: сухаҫсем 
Ирпе ирех уя тухатчёҫ.
Нӳр сывлӑшпа-ши, учӗсем 
Пуҫне ухатчӗҫ, тулхӑратчӗҫ.

Кун ҫутине хисеплеме.
Эп ял ҫыннисенчен вӗреннӗ.
Ҫёр сӳреме, кӗтӳ кӗтме 
Вӗсем хушнипеле ҫӳренё.

Хумсем ҫинчи лутка пекех 
Сӳре сике-сике пыратчӗ.

Лаши вара юман пёкке 
Юлхавлӑн кӑнтарса утатчӗ.

Кётӳ ачи, эп вӑхӑта 
Мӗлкем тӑршшӗпеле виҫеттӗм. 
Кӑнтӑрлапа пӳ пёр утас 
Тӑрса юлассине пёлеттём.

Трахвин таки, кӑвак сухал, 
Каскӑнӗпе тарӑхтаратчӗ. 
Йышпа пӗрле ҫини сахал — 
Аяккалла вӑл пӑрӑнатчӗ.

Тарсассӑн, вӑрӑм пушӑпа 
Ана эп тивертсе илеттӗм, 
Мӑйрака туе вара хушка 
Пуҫне суллатчӗ пит ҫиллессӗн.

Кӗтӳ кӗртсессӗн, каҫхине 
Апат ҫисессёнех выртаттӑм. 
Хӗвелӗн хӗрлӗ аллине 
Ирпе сиссе куҫа уҫаттӑм.

Эп манас ҫук тӑван яла: 
Парни-пӗрни яланлӑх юлӗ. 
Кӑвак ҫутлах тӑрас йӑла 
Ҫав хисепре пӗрремӗш пулё.

Ентешёмсен ӗҫченлӗхне 
Пуҫа тайса эп чыс тӑватӑп. 
Иккӗленсе, сӑввӑмсене 
Чи тӳр писмен ҫине хуратӑп.

Кӗтӳҫё ман кӗнекене 
Хӑйпе пӗрле уя илинччӗ 
—■ Сана, тӑванӑм, ёненеп,— 
Тесе, вуланӑҫем, калинччӗ.

Сухаҫ ҫав сӑвӑ йӗркине 
Кӑпка кассемпеле шайлатӑр. 
Сиссессӗн чунӑм суйнине 
Кӗнекене вута пӑрахтӑр.

Вӑл маншӑн ҫӑкӑр тунине 
Туям эп, пултару этемӗ.
Ахалӗн парӑм тенине 
Парса татма хевтем ҫитеймӗ.

Эппин, тӑрам-и иртерех,
Ҫунатлӑ шухӑш вёҫтӗр, кайтӑр. 
Хам йӗрӗме упран хире 
Тӑри юрри пек янӑраттӑр.

1972

В А Х А Т ,  В А С К А !

Ҫулсем, ҫулсем,
Аҫта эсир чупатӑр, 
Кам илӗртсе тӑрать 
Малта сире?
Ҫулсем, ҫулсем, 
Тархасшӑн ирӗк парӑр 
Самантлӑх 
Ҫаврӑнса пӑхма 
Пире.

...Хӗрлӗ Мускав 
Урамӗнче васкавлӑн 
Утса ҫӳрет 
Ҫап-ҫамрӑк коммунар. 
Ярса пусать

89



Салтак пек чун-хаваллӑн, 
Ара, палланӑ ҫын-ҫке,— 
Чарӑнар.

Салам сана,
Салам, Василий Юдин! 
Куратпӑр:
Халӑх ӗҫёшӗн ҫунан.
Эс ирӗк ҫын!
Сана илеймӗҫ сутӑн,
Эс ҫёнӗ пурнӑҫ 
Никёсне хыван.

Алра — хаҫат,
Алра — чӑваш хаҫачӗ, 
Яла каять
Ҫӗршыв тӗп хулинчен, 
Чулкаҫ та Хусанкай 
Хыпар пухаҫҫӗ 
Автогигант та 
Магнит-тусенче.

«Ҫӗнӗ йёрке
Ҫунат сарса йӑл илтёр,
Кив тымара
Ёмӗрлёхех кӑклар»...
Йыхрав-сасса
Пӗтӗм тёнче итлетёр,—
Калать Васпик—
Ответлӑ секретарь.

...Аҫтан тухать-ши 
Вӗҫсӗр пархатарлӑх,
Аҫтан тухать 
Вут-хӗм сапан сӑмах? 
Утмӑлри ҫын —

Салтак пекех хастарлӑ, 
Пӑхатӑн та -—
Вал халь те ҫамрӑках.

Ҫулсем, ҫулсем,
Мӗнле васканӑ— васкӑр, 
Вӑхӑт вӑйне 
Пуҫҫапас ҫук нихҫан. 
Ёҫӗмӗрпе
Унтан малта пыратпӑр, 
Апла, эпир 
Ҫунатлӑрах унтан.

1971

Х У С А Н К А Я  А С А Н С А

Анчах утса ҫӳреттён мар-и 
Шуиашкарти тӗп урамра?
Паян ятна, ав, наборларӗ 
Хаҫат хура тӑваткӑлра.

Усал хыпар утпа ҫӳретӗр,
Анчах та ӗненес килмест. 
Умрах-ҫке эс, пиччемӗр Петӗр, 
Патвар сассу ҫеҫ илтёнмест.

Ҫук, ҫук, чӑн сӑвӑҫсем вилмеҫҫӗ, 
Тӑраҫҫӗ ӗнчӗ пек ҫиҫсе: 
Флоренцирен кунтах ҫитеҫҫӗ 
Алигиери хӗмёсем.

Иванова витеймӗ ватлӑх,
Тивеймӗ тутӑх Ҫеҫпӗле.
Эс вӗсемпе пӗр тан, пӗр ятлӑ 
Ҫӗршывшӑн тунӑ ӗҫпеле.

1970.

А Л Ь Б Е Р Т  К А Н А Ш

Маччана пӑхса выртатчӗ 
Тарӑн шухӑша путса,
Ывӑнсан, тӑрса ларатчӗ 
Авӑс каштаран тытса.

Тупсӑмне манса каяссӑн 
Тытӑнать пичетлеме.
Телефон шӑнкӑртатсассӑн 
Хыпӑнать вӑл итлеме.

Сӑвӑҫа асамлӑ туртӑм 
Пехилленӗ ҫут тӗнче.
Ҫавӑн пек ӑна эп куртӑм 
Ёсмӗлте, хӑй «илӗнче.

Чунёпе ҫулать пуль утӑ 
Лӑпкӑ Энӗш хёрринче,
Таврӑнсан, ҫурать пуль вутӑ 
Тар шӑрҫа пек тухиччен...

Тӑраймасть — чёри ҫеҫ унӑн 
Сисӗмлӗ сейсмограф пек 
Пурнӑҫа сӑнать.
Вут хунӑн
Йӑлкӑшать, ҫунать вӑл тек.

Машинки шаккать васкавлӑн,
Ырӑ кӗвӗ каласа.
...Хӗртнӗ тимӗре туптанӑн 
Эп илтетӗп ҫав сасса.

